
Pwoveb

1 Men pwoveb Salomon, pitit David la, ki te wa
peyi Izrayel. 2 Pwovéb sa yo la pou fé moun
konnen sa ki rele gen sajés ak bon levasyon,
pou yo konprann le moun lespri ap pale ak
yo. 3 Pwoveb sa yo la tou pou moutre moun
jan pou yo viv avek konprann, pou yo gen bon
kondit, pou yo pa fe lenjistis, pou yo mache dwat
nan lavi. 4 Y'ap louvri lespri moun ki manke
konprann, y'ap bay jenn gason yo konesans ak
konprann. > Se pou moun ki gen konesans koute
sa ki nan pwoveb yo, pou yo ka mete sou sa yo
konnen deja. Se pou moun ki gen lespri koute
sa ki nan pwoveb yo, pou yo ka konnen ki jan
pou yo mennen bak yo pi byen, 6 konsa, y'a
ka konprann sans tout pwovéeb ak tout parabol,
sans tout pawol k'ap soti nan bouch moun ki
gen bon konprann yo ak koze tout moun pa ka
konprann. 7 Lé ou gen krentif pou Bondye, se
le sa a ou konmanse gen konesans. Moun fou
pa konn valé sa yo rele gen konesans, yo refize
aprann. 8 Pitit mwen, koute papa ou non lé I'ap
ba ou bon levasyon! Pa janm bliye sa manman
ou te moutre ou! 9 Menm jan bel foula mare nan
tet ak kolye pase nan kou bay pi bél aparans,
konsa tou konsey papa ou ak manman ou ap fe
anpil pou ou. 10 Pitit mwen, 1é moun k'ap fé sa
ki mal vle detounen ou, pa kite yo pran téet ou.
11'Si yo di ou: Vini ak nou non! Ann anbiske
ko nou pou n' touye moun. Ann pare pélen pou

nou pran inonsan yo, san yo pa gen anyen ak
nou. 12 Ann vale yo tou vivan, tankou simitye ki
pa janm refize mo. Ann vale yo tout ankeé tankou
kadav y'ap antere. 13 N'a jwenn tout kalite gwo
riches, n'a plen kay nou ak tout bagay n'a pran.
14 W'a jwenn pa ou nan tou sa n'a pran. Va gen
yon sél kes pou nou tout. 15 Pitit mwen, pa mache
avek moun konsa! Pa mete pye ou kote moun
sa yo pase! 16 Yo toujou deye pou fe sa ki mal.
Pou ti krik ti krak, yo mete san deyo. 17 Kisa ou
konprann ou fé le ou kite zwezo wé ou ap tann
pelen pou 1li? 18 Se konsa moun sa yo pran nan
pelen yo menm yo pare a. Yo tonbe nan pyej
yo mete a, yo mouri. 19 Nan chache genyen sa
ki pa pou ou, se ou ki lakdoz male rive ou. Se
sa menm ki pou rive tout moun ki pa we pase
v0l0. 20 Koute byen. Sajés ap rele nan lari, l'ap
pale byen fo sou plas piblik. 21 L'ap rele nan tout
kalfou, nan potay lavil yo, toupatou kote tout
moun ka tande. 22 L'ap di: Bann egare! Kilé n'a
sispann renmen fé tenten? Kilé n'a sispann pran
plezi nou nan pase tout bagay nan betiz? Kile
moun fou yo va soti pou yo aprann? 23 Se pou
n' koute m' 1é m'ap rale zoréy nou. M'ap di nou
tou sa ki nan tét mwen, m'ap fe nou konnen tou
sa m' konnen. 24 Ki jan nou ye konsa? Mwen
rele nou, nou fe tankou nou pa tande m'. Mwen
lonje men ban nou, nou fé tankou nou pa we m'.
25 Anhan! Se konsa sa ye? Nou voye tout konsey
mwen te ban nou yo jete byen lwen nou. Nou
refize kite m' korije nou. 26 Konsa, lé n'a nan
ka, m'a ri nou. Lé male va fe nou tranble, m'a

pase nou nan rizib. 27 L.é male va tonbe sou nou
tankou yon van siklon, 1é tray va pase sou nou
tankou yon toubouyon, le lapenn ak ké sere va
pran nou, 28 le sa a, n'a rele m', mwen menm
yo rele sajés, men mwen p'ap reponn nou. N'a
mache chache m' toupatou, men nou p'ap jwenn
mwen. 29 Nou pa t' vle wé konesans, nou te
toujou refize gen krentif pou Bondye. 30 Nou pa
t' janm vle koute konsey m' t'ap ban nou, nou
te toujou derefize koute m' e m' t'ap korije nou.
31 Se pou nou rekolte sa nou te simen an. Se
pou nou sibi konsekans vye konséy nou t'ap swiv
yo. 32 Moun ki san esperyans yo mouri paske yo
refize aprann. Bann moun fou yo menm, yo pa
pran anyen pou anyen, se sa k'ap pédi yo tou.
33 Men, moun ki koute sa m' di yo jwenn lasirans,
y'a viv ak ke poze, yo p'ap bezwen pe anyen.

2

1 Pitit mwen, aprann sa m'ap moutre ou la a.
Chache pou ou pa janm bliye sa mwen di ou fé
a. 2 Se poutet sa, louvri zorey ou pou ou tande
sa moun ki gen sajes ap di ou. Chache konprann
yo. 3 Wi, pa janm sispann chache gen konesans.
Mande pou ou gen bon konprann. 4 Kouri deye
konesans tankou moun k'ap kouri deye lajan.
Chache konesans tankou moun k'ap chache ja
lajan. 5 Si ou fé tou sa, w'a konnen sa ki rele gen
krentif pou Bondye. W'a resi konnen ki moun
Bondye ye. 6 Se Seye a ki bay konesans. Pawol
ki soti nan bouch li bay lespri ak konprann. 7 Le
yon moun mache dwat, Seyé a ba li bon konseéy.

Le yon moun serye, li pwoteje I'. & Li pwoteje
moun ki pa fe lenjistis. Li pran defans moun ki
kenbe fem nan sevis li. 9 Si ou koute m', w'a
konnen ki jan pou ou mennen bak ou byen, ki
jan pou ou pa fé lenjistis. W'a konnen ki jan
pou ou mache dwat nan lavi. W'a konnen tout
bon bagay ou dwe fée. 10 Leé sa a, w'a gen bon
konprann nan ou. W'a pran tout plezi ou nan
konesans ou genyen. 11 Entélijans ou p'ap kite
anyen rive ou, konesans ou pral yon pwoteksyon
pou ou. 12Yo p'ap kite ou fe sa ki mal. Yo p'ap
kite moun k'ap fé bél diskou pou twonpe moun
pwoche bo kote ou. 13 Moun sa yo, se moun ki
kite chemen dwat la pou lage ko yo nan fenwa.
14 Se moun ki pran plezi yo nan fé sa ki mal.
Se moun ki kontan anpil pou wé mechanste 1ot
moun ap fe. 15 Ou pa janm konnen kote ou ye ak
moun sa yo, tout ko yo se plan. 16 Enteélijans ou
ak konesans ou va delivre ou anba fanm adilté
yo, anba fanm 10t peyi ki gen beél pawol dous pou
pran tet ou. 17 Fanm konsa se fanm k'ap twonpe
mari yo, fanm ki bliye pwomeés yo te fé Bondye.
18 Si ou mete pye lakay yo, ou sou wout lanmo. Si
ou ale lakay yo, ou pa lwen ale kote mo yo ye a.
19 Lakay yo, se antre pa soti. Pa gen lavi pou ou
anko! 20 Se poutet sa, swiv egzanp moun debyen.
Mache pye pou pye déyé moun ki pa fe chemen
kwochi. 21 Paske se moun k'ap mache dwat yo ki
pral rete nan peyi a. Se moun serye yo ki pral la.
22 Men, Bondye ap disparet mechan yo nan peyi
a. L'ap rache moun k'ap fé sa ki mal yo tankou
yo rache move zeb.

3

1Pitit mwen, pa janm bliye sa mwen moutre ou
yo. Kenbe tou sa mwen di ou fé yo nan ke ou. 2Se
yo k'ap fe ou viv lontan. Se yo kK'ap fe ou viv ak ke
poze. 3 Se pou ou toujou viv byen ak tout moun.
Se pou ou toujou gen yon sel pawol. Mete pawol
mwen yo nan kou ou tankou yon kolye, kenbe yo
nan ke ou pou ou pa janm bliye yo. 4 Si ou fé sa,
Bondye va kontan ave ou, lezom va nonmen non
ou an byen. 5 Mete tout konfyans ou nan Seye a.
Pa gade sou sa ou konnen. 6 Toujou chonje Seye
a nan tou sa w'ap fe. Li menm, I'a moutre ou
chemen pou ou pran. 7Pa mete nan tét ou ou gen
plis konprann pase sa. Gen krentif pou Seyeé a,
refize fe sa ki mal. 8 Le ou fe sa, se va tankou yon
bon medikaman: W'a toujou gaya, ou p'ap janm
soufri doule. 9Fé we jan ou gen respe pou Seye a:
ba li nan tou sa ou genyen, ofri I' premye donn
ou rekolte nan jaden ou. 10 Lé ou fé sa, galata
ou ap toujou chaje danre. Barik diven ou yo ap
plen ra bouch. 11 Pitit mwen, 1é Seyé a ap pini ou,
pa betize ak sa. Leé l'ap korije ou, pa dekouraje.
12 Paske Seye a korije moun li renmen, menm
jan yon papa korije pitit li renmen anpil la. 13 Ala
bon sa bon pou moun ki gen konesans, pou moun
ki rive gen bon konprann! 14 Benefis l'ap rapote
pi bon pase sa lajan bay. Avantaj l'ap bay gen
plis vale pase 10. 15 Sajés pi bon pase boul lo.
Nanpwen anyen moun ta renmen genyen ki ka
parét devan li. 16 Yon bo, bon konprann ap fe
moun viv lontan. Yon 1ot bo, l'ap bay riches,
I'ap fé moun respekte ou. 17 L'ap fé moun viv ak

ké kontan. L'ap fé ou reyisi nan tou sa w'ap fe.
18 Moun ki gen bon konprann jwenn lavi. Sa bon
net pou moun ki gen bon konprann! 19 Avék bon
konprann li, Bondye kreye late. Avek entélijans
li, li mete syel la nan plas li. 20 Avek konesans li,
li fé larivye yo koule. Li fé nwaj yo bay lapli sou
late. 21 Pitit mwen, kenbe pye konesans ou, pa
pedi konprann ou. Pa janm Kkite anyen fe ou bliye
yo. 22 Y'ap ba ou lavi, y'ap fé lavi ou bel tankou
yon kolye ki pase nan kou ou. 23 W'a fée chemen
ou nan lavi san ou pa pé anyen. Ou p'ap janm
bite sou anyen. 24 Lé ou pral kouche, ou p'ap pe
anyen. Lé w'a fin lonje ko ou, w'a domi nét ale.
25 Qu p'ap bezwen pé: malé p'ap rete konsa pou
I' tonbe sou tét ou. Ni tou, sa ki rive mechan yo
p'ap rive ou. 26 Paske se Seye a ki tout espwa
ou. Li p'ap kite ou pran nan pélen. 27 Pa refize
fé byen pou moun ki nan nesesite, chak fwa ou
santi ou ka fe sa. 28 Si ou gen lajan sou ou, ou
pa ka di fre parey ou: Ale non! Tounen denmen.
M'a ba ou kichoy! 29 Moun k'ap viv ansanm avée
ou, ki mete konfyans yo nan ou, pa manniganse
anyen ki pou fé yo mal. 30 Pa fé kabouyay san
rezon ak yon moun san li pa janm fé ou anyen ki
mal. 31 Pa anvye sO mechan yo. Pa mete nan tet
ou pou ou fée tankou yo. 32 Paske Seye a pa vle wé
moun ki deprave. Men, li mete moun ki mache
dwat yo nan tout sekre ' yo. 33 Madichon Bondye
chita lakay mechan yo. Men, benediksyon 1' ap
kouvri kay moun ki mache dwat yo. 34 Moun
k'ap pase moun nan betiz, Bondye ap pase yo
nan betiz tou. Men, moun ki fé byen, 1'ap moutre

yo jan li renmen yo. 35 Y'a fé Iwanj moun ki gen

bon konprann yo, men moun fou yo, se wont y'a
wont.

4

1Pitit mwen yo, koute yon papa lé I'ap ban nou
bon levasyon. Louvri zoréy nou pou nou ka gen
konprann. 2 Pa janm bliye anyen nan sa m'ap
moutre nou la a: Se bon konséy m'ap ban nou.
3 Le mwen te timoun piti lakay papa m/, 1é sa
a mwen te sel pitit manman mwen. 4 Papa m'
t'ap moutre m' anpil bagay. Li te konn di m"
Kenbe pawol mwen nan ke ou. Fe sa m'ap di ou
fe, konsa w'a viv. 5 Chache gen konesans ak bon
konprann. Pa janm bliye sa m'ap di ou la a. Pa
vire do ba yo. 6 Pa lage konesans ou. L'a toujou
pwoteje ou. renmen 1, li p'ap kite anyen rive
ou. 7 Chache gen konesans, se premye bagay yon
nonm lespri dwe fe. Nenpot kisa ou ka genyen,
bay li pou ou vin gen konprann. 8 renmen
konesans, I'ap fé ou mache tet wo. Kenbe I', pa
lage ' L'a fé yo respekte ou. 2 Se va yon bel
bagay pou ou, tankou yon kouwon sou tet ou. Se
va yon lwanj pou ou kote ou pase. 10 Koute sa
m'ap di ou, pitit mwen. Pa bliye sa m'ap moutre
ou la a, konsa w'a viv lontan. 11 Mwen moutre
ou jan pou ou viv ak bon konprann. Mwen fe ou
konnen jan pou ou mache dwat. 12 Lé w'ap viv
avek bon konprann, anyen p'ap bare wout ou.
Ou met ap kouri, ou p'ap janm bite sou anyen.
13 Pa janm bliye sa yo te moutre ou, kenbe 1' fem.
Pa kite I' chape anba men ou, se tout lavi ou. 14Pa
fé menm chemen ak mechan yo. Pa swiv egzanp



Pwoveb 4:15 viii Pwoveb 5:2

moun ki deprave yo. 15 Pa fé sa, pa pran chemen
sa yo menm. Refize fe tankou yo, fé chemen pa
ou. 16 Mechan yo p'ap domi toutotan yo pa fé
sa ki mal. Domi pa ka pran yo si yo pa rive fé
sa yo vle fé a. 17 Se nan fé mechanste yo jwenn
manje pou yo manje. Se nan fé moun mal yo
jwenn diven pou yo bwe. 18 Chemen moun k'ap
mache dwat yo tankou soley k'ap leve. Chak lg,
I'ap vin pi klere jouk li fin jou nét. 19 Chemen
moun mechan yo fé nwa kou lannwit. Yo pa ka
we sou kisa y'ap bite. 20 Pitit mwen, louvri lespri
ou pou ou konprann byen sa m'ap di ou la a.
Louvri zorey ou pou ou koute pawol k'ap soti nan
bouch mwen. 21 Pa janm Kkite yo soti devan je ou.
Kenbe yo nan ké ou. Pa janm bliye yo. 22 Se lavi
pou moun ki jwenn yo. Se lasante pou tout moun
ki konprann yo. 23 Pase tout lot bagay, veye byen
lide k'ap travay nan tét ou, paske se yo k'ap di ou
ki jan pou ou viv. 24 Pa janm kite manti soti nan
bouch ou, ni move pawol, ni mo deplase. 25 Gade
dwat devan ou. Kenbe je ou fikse sou chemen ki
dwat devan ou lan. 26 Chache konnen byen sa
w'ap fé. Konsa, tou sa w'ap fe ap mache byen
pou ou. 27 Pa vire ni adwat ni agoch. Pa lage ko
ou nan fé sa ki mal.

1Pitit mwen, louvri lespri ou pou koute sa m'ap
di ou, mwen menm ki gen bon konprann. Louvri
zorey ou pou ou tande konsey m'ap ba ou, mwen
menm ki gen bon konprann. 2Konsa, w'a konnen
jan pou ou kondi tét ou byen. Pawol ki soti nan
bouch ou va moutre jan ou se moun ki gen bon

konprann. 3 Bouch madanm 16t moun ka dous
kou siwo myel, pawol ka koule nan bouch yo
tankou dlo. 4 Men, lé tout bagay fini, bouch li
anme kou fyél, lang li file tankou kouto de bo.
5 L'ap mennen ou kote mo yo ye a. Tou sa l'ap
fé se pou touye ou. 6 Li p'ap chache chemen
lavi. L'ap pwonmennen toupatou, li pa konnen
kote 1i prale. 7 Koulye a, pitit mwen yo, koute
m' byen. Pa janm bliye sa m' pral di nou la a.
8 Rete lwen yon fanm konsa. Pa janm pwoche
bo pot lakay li, 2 pou fanm deyo pa fini ave ou,
pou ou pa fe neg ankolé touye ou anvan lé ou!
10 Si se pa sa, se etranje ki va pran tout byen ou
yo. Se lot moun ki va jwi tou sa ou te travay
fée. 11 1.é w'a prét pou ou mouri, w'a kouche sou
kabann ou ap plenn. Maladi ap manje ou nan
tout ko ou. 12 Lé sa a, w'a di: Poukisa mwen
pa t' vle kite yo rale zorey mwen? 13 Mwen pa
t' vle koute moun ki t'ap moutre m' sa pou m'
fe. Mwen pa t' louvri zorey mwen lé yo t'ap
pale m'. 14 Yon ti kras anko, mwen t'ap nan tout
kalite male. La, devan tout moun, mwen t'ap
pedi repitasyon m'. 15 Bwe dlo nan kannari ou.
Se ak madanm ou ase pou ou rete. 16 Pa fé pitit
ak fanm dey0, pou san ou pa trennen nan lari.
17 Se pou pitit ou grandi anndan lakay ou. Yo
pa ka ap sévi ou pou y'ap sévi moun deyo tou.
18 Fé ke ou kontan ak madanm ou. Pran plezi ou
ak madanm ou renmen depi lé ou te jenn lan.
19 L'ap bel, I'ap anfom tankou néges banda. Se
pou kareés li yo toujou fé ké ou kontan, se pou
ou toujou renmen fé lamou ak li. 20 Pitit mwen,

poukisa pou ou renmen yon 1ot fanm? Poukisa
pou ou kite madanm ou pou madanm 10t moun?
21 Seye a we tou sa w'ap fe. Kote ou pase, je I'
sou ou. 22 Mechanste mechan yo se yon peélen
pou pwop tét yo. Sa yo pare pou lot moun, se
yo menm li rive. 23 Y'ap mouri paske yo pa konn
kontwole tet yo. Y'ap peri paske yo fin pédi téet
yo net.

6

1 Pitit mwen, si ou pwomet pou ou reskonsab
dét yon zanmi ou fe, si ou bay pawol ou pou
lajan yon 1ot moun prete, 2 si yo pran pawol
ki soti nan bouch ou pou mele ou, si pwomeés
ou te fé yo tounen yon pelen pou ou, 3 ay, pitit
mwen! men sa pou ou fé pou ou wete tét ou nan
traka sa a. Kouri al jwenn zanmi ou lan, kenbe

' kout. 4 Pa domi sou sa. Pa Kite sa trennen.
> Degaje ou chape ko ou anba men 1, tankou

kabrit k'ap chape ko I' anba men kapte, tankou
zwazo k'ap bat pou 1' sove nan men chasé. 6 Ou
menm parese, al pran leson nan men foumi yo.
Ale weé jan y'ap viv pou ou manyé konprann lavi.
7Yo pa bezwen moun pou di yo sa pou yo fe. Yo
pa bezwen moun pou veye yo, ni pou ba yo lod.
8 Men, yo pase mwa chale ap fé pwovizyon. Nan
tan rekot, yo ranmase manje mete la. 9 Parese,
kilé w'a sispann pase tout jounen ou kouche sou
do? Kile w'a souke ko ou leve sot nan domi?
10 W'ap di: Kite m' fé yon ti domi. Kite m' fé
yon ti kabicha non. M'ap lonje ko m' pou m'
pran yon ti repo. 11 Antan w'ap domi an, san ou
pa konnen, se pov w'ap vin pi pov. Grangou ap

tonbe sou ou tankou yon vole nan gran chemen.
12 Mechan yo fin deprave. Y'ap mache bay manti
toupatou. 13 Y'ap twenzi je yo sou moun, y'ap
peze gwo zotey yo ate. Y'ap fe siy ak dwet yo.
14 Se move lide ase ki nan ke yo, yo toujou sou
plan. Kote yo pase y'ap pouse dife. 15 Se poutet
sa, y'ap rete konsa y'ap fini, y'ap glise tonbe san
yo p'ap ka leve anko. 16 Gen sis bagay Seye a pa
vle wé. Sam'ap dila a: Gen menm set bagay li pa
ka sipote: 17 Se moun k'ap gonfle lestonmak yo
sou moun, se moun k'ap bay manti, se moun k'ap
touye moun inonsan, 18 se moun k'ap fé move
lide nan tét yo pou fé mechanste, se moun ki
toujou pare pou fe sa ki mal, 19 se fo temwen
k'ap bay manti sou moun, se moun Kk'ap mete
fré ak zanmi dozado. 20 Pitit mwen, toujou fe sa
papa ou di ou fé. Pa janm bliye sa manman ou
te moutre ou. 21 Kenbe pawol yo nan ke ou, pa
janm bliye yo. Mete yo nan kou ou tankou yon
kolye. 22 Pawol sa yo va moutre ou bon chemen
nan tou sa w'ap fe. Y'ap pwoteje ou le w'ap domi
lannwit. Y'a ba ou konsey 1¢e je ou klé. 23 Pawol sa
yo ap tankou yon lanp pou ou. Sa yo moutre ou
ap tankou yon limye nan lavi ou. Lé y'ap korije
ou, le y'ap rale zorey ou, se moutre y'ap moutre
ou chemen lavi. 24Y'ap fé ou rete lwen fanm k'ap
twonpe mari yo, pou ou pa pran nan pawol dous
madan marye ki nan dezod. 25 Yo te meét bel kou
yo bel, pa kite yo pran tet ou. Pa kite yo pran tet
ou le y'ap fé je dou ba ou. 26 Yon jennes ka koute
yon kraze kob. Men, yon fanm adilte deye pou
I' pran tou sa ou genyen. 27 Ou pa ka sere dife

anndan rad sou ou pou rad la pa boule. 28 Ou pa
ka mache sou chabon dife pou pye ou pa boule.
29 Konsa tou, se yon gwo danje pou ou kouri deye
fanm yon 10t gason. Depi ou manyen yon fanm
konsa, ou gen pou ou peye pou sa. 30 Menm le
yon volo volo paske 1i grangou, se pa sa ki di i
pa volo pou sa. 31 Si yo bare I, y'ap fe I' peye set
fwa lavale sal' pran an. Y'a fe I' bay tou sa li gen
lakay li. 32 Men, yon nonm ki fé adilte, se moun
fou li ye, se detwi l'ap detwi tet li. 33 L'ap pran
baton. Y'ap pase I' anba kont betiz, 'ap toujou
wont pou sa I' fé a. 34 Le yon mari ap fé jalouzi
pou madanm li, nanpwen move tankou I'. Jou li
mete men sou neg la, pa gen anyen li p'ap fe I'.
35Li p'ap asepte lajan. Nanpwen kado ki pou fée
I' bliye sa.

7

1 Pitit mwen, chonje sa m'ap moutre ou la a.
Pa janm bliye sa m'ap di ou pou fe a. 2Si ou
fé sa m'ap di ou pou fé a, w'a viv. Konsidere sa
m' moutre ou la tankou de grenn je nan tet ou.
3 Mete li nan tout dweét ou tankou bag, kenbe li
nan ké ou pou ou pa janm bliye I'. 4 Konsidere
konesans tankou se ou. Konsidere bon konprann
tankou pi bon zanmi ou. 5 Y'ap fé ou rete lwen
madanm lot moun. Yo p'ap kite ou pran nan
pawol dous madan marye ki nan dezod. 6 Yon
jou, antan mwen nan fennet lakay mwen, mwen
t'ap gade nan fant jalouzi a. 7 Mwen we anpil
jenn gason san esperyans nan lavi. Te gen yonn
ladan yo menm ki te fin fou. 8 Li t'ap mache nan

lari a, li rive bo kay yon fanm. Konsa, konsa,
li pran chemen ki mennen kay fanm lan. 9 Le
sa a soley te kouche, te fin fé nwa. 10 Madanm
lan menm vin kontre li. Li te abiye tankou yon
jennes, ak tout plan 1' deye tet li. 11 Fanm lan te
gen je chech, li pa t' wont anyen. Li pa t' kapab
rete chita lakay li. 12 Li toupatou nan lari, sou
laplas, nan tout kalfou. L'ap veye, je 1' toupatou.
13 Li pase bra I' nan kou ti jennonm lan. Li bo
li, li klere je I' nan je I', li di I': 14 Mwen te gen
pou m' ofri yon bét pou yo touye pou di Bondye
mesi. Se jodi a mwen kit ak angajman mwen
an. 15 Se poutet sa, mwen vin kontre ou. Mwen
t'ap chache ou, mwen jwenn ou. 16 Mwen ranje
kabann mwen ak bon jan dra. Mwen mete bél
dra koulé ki soti peyi Lejip sou kabann mwen.

17 Mwen fé kabann mwen santi bon. Mwen vide
ode flé jasmen, womaren ak kannel sou li. 18 Vini

non! Ann al damou jouk li jou. Annou pran plezi
nou. Ann fé doudous jouk nou sou. 19 Mari m'
pa la, li pati, li al fé yon vwayaj byen lwen. 20 Li
pati ak anpil lajan nan poch li. Li p'ap tounen
anvan kenz jou. 21 Se konsa, fanm lan fin pran
tét ti jennonm lan. Ak bel pawol dous li yo, li
fe I' asepte. 22 Jennonm lan pran swiv li, tankou
bef y'ap mennen labatwa, tankou kabrit yo pran
nan pelen 23k'ap tann yo vin koupe tét li, tankou
zwazo Kk'ap mache sou pelen san li pa konnen
lavil' an danje. 24 Koulye a, pitit mwen yo, koute
byen. Louvri zorey nou, tande sa m'ap di nou.
25 Pa kite ké nou bat pou fanm konsa. Pa Kkite
li fé nou pedi chemen nou. 26 Li lakoz anpil

gason tonbe mouri. Li lakoz anpil vanyan gason
pedi lavi yo. 27 Depi ou mete pye lakay li, ou
sou chemen lanmo. W'ap desann yon pant k'ap
mennen ou tou dwat nan simitye.

8

1Tande byen. Sajes ap rele byen fo. Entélijans
ap pale fo pou tout moun tande. 2 Li kanpe sou
téet ti mon yo, sou bdo wout la, nan mitan kalfou
yo. 3 L'ap pale byen fo bo potay lavil la, sou
tout papot yo, I'ap di: 4 Nou menm lézom, se ak
nou m'ap pale. M'ap rele pou tout moun ki sou
late tande. > Nou menm ki pa gen konprann, vin
aprann sa ki rele gen bon konprann Nou menm
k'ap aji tankou moun fou, vin aprann sa ki rele
gen lespri. 6 Louvri zorey nou. Mwen pral di
pawol ki konsekan. Tou sa mwen pral di yo se
bagay ki dwat. 7Sa m' pral di la a se verite. Mwen
pa kapab bay manti. 8 Tou sa ki soti nan bouch
mwen, se pawol ki dwat. Nan sa m' di yo pa gen
anyen ki pa vre, pa gen anyen ki kwochi. 9 Yo
kle pou moun ki gen bon konprann. Yo korek
pou moun ki gen konesans. 10 Pito ou chache
gen bon konprann pase pou ou gen lajan. Pito
ou chache gen konesans pase pou ou gen pi bon
160. 11 Paske, mwen menm Bon Konprann, mwen
pi bon pase boul 10. Pa gen anyen ou ta renmen
genyen ki ka konpare ave m'. 12 Mwen menm
Bon Konprann, mwen gen lespri. Mwen gen bon
tét pou m' konprann. 13 Lée yon moun gen krentif
pou Bondye, 1i rayi sa ki mal. Mwen pa vle we
moun logey ak moun awogan, moun ki gen move

kondit ak moun k'ap bay manti. 14 Se mwen ki
bay bon konsey, ki bay moun ladres. Mwen gen
konprann, mwen gen fos pouvwa. 15 Se mwen
ki bay wa yo ladres pou yo komande. Se mwen
ki fe chef yo pase bon 10d pou pa gen lenjistis.
16 Se mwen menm ki bay tout chef yo tet pou yo
komande. Se mwen menm ki fe sa tou pou tout
1ot chef yo ansanm ak tout 10t moun k'ap dirije

lézom. 17 Mwen renmen moun ki renmen m'
Depi yon moun chache m', fok li jwenn mwen.

18 Mwen bay richés, mwen bay pouvwa. Mwen
bay byen k'ap la pou lontan, mwen fe tout bagay
byen. 19 Tou sa mwen bay pi bon lontan pase pi
bon 10 ki genyen. Yo pi bon pase ajan. 20 Mwen
fé moun mache dwat devan Bondye. Mwen fé
yo mache yon jan pou yo pa fé moun lenjistis.
21 L.é moun renmen m', mwen ba yo anpil byen.
Mwen plen kay yo ak riches. 22 Seye a te fé m'
le 1i te fek konmanse ak plan travay li. Li te fe
m' lontan lontan anvan tout bagay. 23 Li te fe m'
nan konmansman nét, an premye, anvan tout lot
bagay sou late. 24 Le m' te fek paret, pa t' anko
gen lanme. pa t' anko gen ankenn sous dlo. 25 Le
m' te fet la, pa t' anko gen ankenn mon menm.
Ata ti mon yo pa t' anko nan plas yo. 26 Bondye pa
t' anko fe laté ak jaden. Pa menm premye grenn
pousye té a pa t' anko fet. 27 Mwen te la le li t'ap
mete syel la nan plas lj, 1e li t'ap trase liy kote syél
la kontre ak late a. 28 Mwen te la 1é li t'ap mete
nwaj yo nan syel la, le li t'ap fé sous dlo pete anba
lanme a. 29 Mwen te la lé li t'ap bay dlo lanme a
limit poul' pa depase, 1é li t'ap poze fondasyon te

a. 30 Mwen te la bo kote I' ap travay ave I'. Chak
jou mwen t'ap fe tout bagay ki te fe 1' plezi. Mwen
te toujou kontan travay anba je I'. 31 Mwen te
kontan mache toupatou sou laté. Mwen te pran
plezi m' ak lézom. 32 Koulye a, pitit mwen yo,
louvri zoréy nou pou nou tande mwen. Ala bon
sa bon pou moun ki fé sa m' di yo fe! 33 Louvri
zOrey nou pou nou tande sa m'ap moutre nou.
N'a vin gen bon konprann. Pa meprize bagay
konsa. 34 Ala bon sa bon pou moun ki koute m',
pou moun ki chita nan papot mwen chak jou,
pou moun k'ap tann bo poto galeri kay mwen!
35Lé yon moun jwenn mwen, se lavi li jwenn. Li
antre nan favé Bondye. 36 Men moun ki vire do
ban mwen ap fé tet yo mal. Moun ki rayi m', se
moun k'ap mache ak sekey yo anba bra yo.

9

1 Bon konprann bati kay li, li kanpe 1' avék sét
gwo poto. 2Li fé yo pare bon vyann pou fe fet,
li fé bon konpoze ak diven, 1i ranje tab la byen
ranje. 3 Lirele seévant li yo, li voye yo moute kote
ki pi wo nan lavil la pou fé tout moun konnen
nouvel la, pou di yo: 4 Nou menm ki poko konn
anyen, vini non! Li rele moun san konprann yo,
I'ap di yo: 5 Vin manje manje mwen an non! Vin
bweé bon diven mwen pare a non! 6 Kite sot! Vin
aprann lavi! Vin mache nan chemen konesans.
7 Si w'ap kouri déyé yon moun k'ap pase moun
nan betiz, 1'ap joure ou mete sou li. Si w'ap rale
zorey yon mechan, 1'ap bat ou mete sou li. 8 Pa
janm kouri déyé yon moun k'ap pase moun nan

betiz. L'a rayi ou. Men, si w'ap kouri deyé yon
moun ki gen konprann, 1'a gen respé pou ou.
9 Si ou pale ak yon moun ki gen bon konprann,
w'ap fé I' gen plis bon konprann toujou. Plis
w'ap moutre yon nonm debyen, plis I'ap mete
sou konesans li. 10Lé ou gen krentif pou Bondye,
se le sa a ou konmanse gen bon konprann. Si ou
konnen ki moun Bondye ye, ou gen lespri. 11 Bon
konprann ap fé ou viv lontan. L'ap fe ou we
plizye lanne. 12 Si ou gen bon konprann, premye
moun k'ap pwofite sa se ou menm. Konsa tou, si
w'ap pase konesans nan betiz, se ou menm tou
k'ap peye konsekans lan pou kont ou. 13 Moun
sot, se tankou yon fanm ki pale fo, ki pa konn
anyen, ki pa wont anyen. 14 Li chita sou yon chéz
devan papot lakay li, 1i kage chéz li kote ki pi wo
nan lavil la. 15 L'ap rele moun ki sou wout yo,
ki pa sou bo I'. L'ap di yo: 16 Vini jwenn mwen
non, nou menm ki poko konn anyen! Li pale ak
moun ki san konprann yo, 1li di yo: 17 Dlo kay
moun toujou pi fre. Manje deyo0 toujou gen pi
bon gou! 18 Men, moun ki pran nan pawol fanm
sa a pa konnen lé yo mete pye lakay li se papye
lanmo yo yo senyen. Depi yo antre lakay li, yo
deja mouri.

10

1Men pwovéb wa Salomon yo: Yon pitit ki gen
bon konprann fe ké papa 1' kontan. Men, yon
pitit san konprann bay manman I' lapenn. 2 Byen
ou rive fe nan move kondisyon p'ap rapote ou
anyen. Men, lé ou serye, ou sove lavi ou. 3 Seye

a p'ap kite moun ki mache dwat soufri grangou.
Men, l'ap anpeche mechan an jwenn sa li anvi
a. 4 Parese fé ou pov, men travay di fé ou rich.

> Yon nonm ki wé lwen ranmase rekot li 1é rekot
la pare. Men, se yon wont pou moun ki pase tou

tan rekot la ap domi. ¢ benediksyon Bondye ap
chita sou yon nonm debyen. Pawol yon moun
mechan p'ap janm kite ou we jan 1I' mechan.
7 Y'ap toujou chonje yon nonm debyen, y'a fe
Ilwanj pou li. Men, tale konsa non mechan an ap
sevi jouman. & Moun ki gen bon konprann koute
konsey yo ba li. Men, moun k'ap pale tankou
moun fou pa Iwen mouri. ® Yon nonm serye pa
janm bezwen pe anyen. Men, yo gen pou yo
bare moun k'ap fé vis. 10 Moun k'ap twenzi je
yo sou moun, se moun k'ap voye woch kache
men. Men, moun ki pale kare anpeche kont.
11 Pawol ki soti nan bouch moun k'ap mache
dwat yo bay lavi. Men, pawol yon moun mechan
p'ap janm Kkite ou weé jan 1I' mechan. 12 Lé ou
gen renmen nan ké ou, ou padonnen tout peche.
Men, lé ou rayi moun, ou toujou ap chache kont.
13 Moun lespri pale bon pawol. Men, pou moun
san konprann, se baton nan deye yo. 14 Moun
ki gen bon konprann toujou ap aprann. Men,
lé moun san konprann ap pale, malé pa lwen.
15 Byen yon moun rich, se pwoteksyon li. Men,
depi yon nonm poOv, hanpwen pwoteksyon pou
li. 16 Travay moun k'ap mache dwat yo bay lavi.
Lajan moun k'ap fe sa ki mal yo se pou male yo.
17 Moun ki koute le yo rale zorey yo ap jwenn
chemen lavi. Men, moun ki refize admet 1é yo

antd pedi chemen yo. 18 Moun ki rayi moun
nan ke yo, se moun ou pa ka fye. Tout moun
k'ap mache fé tripotay se moun san konprann.
19 Plis ou pale anpil, plis ou ka rive fé peche.
Le ou gen bonjan konprann ou kenbe bouch ou
féemen. 20 Pawol ki soti nan bouch moun k'ap
mache dwat, se 10. Men, lide k'ap travay nan tet
yon mechan pa vo anyen. 2! Pawol ki soti nan
bouch moun k'ap mache dwat ap pwofite anpil
moun. Men, moun sot yo ap mouri, paske yo
pa gen konprann. 22 benediksyon Bondye bay
moun richés. Ou te met travay di ou pa ka mete
anyen sou li. 23L.e moun san konprann ap feé sa ki
mal, se tankou yon jwet pou yo. Men, yon moun
lespri pran plezil nan chache gen bon konprann.
24 Yon moun ki mache dwat, Bondye va ba li tou
sa ' ta renmen genyen. Men mechan an, se sa I'
pe rive I' la k'ap rive I'. 25 Depi move tan pase,
mechan yo disparét lamenm. Men, moun Kk'ap
mache dwat yo ap toujou kanpe fém. 26 Pa janm
voye parese fe komisyon pou ou. L'ap enneve
ou menm jan sitwon fe dan moun gasi, menm
jan lafimen fé je moun koule dlo. 27 Krentif pou
Bondye fé moun viv lontan. Men, mechan yo
mouri anvan lé yo. 28 Sa moun k'ap mache dwat
yo ap tann lan va rive vre. Men, mechan yo
p'ap janm jwenn sa y'ap tann lan. 29 Chemen
Bondye se yon pwoteksyon pou moun Kki serye.
Men, l'ap detwi moun k'ap fé mal yo. 30 Yo p'ap
janm ka fé moun k'ap mache dwat yo brannen.
Men, mechan yo ap disparéet nan peyi a. 31 Le
moun k'ap mache dwat yo ap pale, se bon koze

yo bay. Men, moun k'ap pale mal yo ap disparet.
32 Moun k'ap mache dwat yo konn bel pawol pou
yo di. Men, lang mechan yo, se kouto de bo.

11

1 Seye a pa vle we moun Kk'ap sevi ak fo
balans. Li kontan ak moun ki sévi ak bon
mezi. 2 Kote ki gen logey wont pa lwen. Men,
moun ki soumet devan Bondye, se yo ki gen
bon konprann. 3 Moun k'ap mache dwat yo
konnen sa pou yo fe, paske se moun serye yo
ye. Men, moun k'ap mache bay moun koutba,
yo gen pou yo fini mal, paske se bakonye yo ye.
4 Jou male, richés pa ka sevi ou anyen. Men, si
ou se moun serye, sa ka sove lavi ou. > Yon moun
k'ap mache dwat ap viv san pwoblém, paske
li serye. Men, mechan yo ap tonbe nan pwop
pelen mechanste yo. 6 Lé yon moun serye fé sa
ki dwat, sa ap sove I Men, moun k'ap mache
bay moun koutba, y'ap pran nan move jweét y'ap
fé a. 7 Le yon mechan mouri, sa 1' t'ap tann lan
mouri ansanm ave 1'. Konfyans li te mete nan
byen li yo pa sévi I' anyen. 8 Jou male, moun ki
mache dwat ap jwenn pwoteksyon. Sa ki pou ta
rive I' la, se mechan an li rive. 9 Moun ki san
respe pou Bondye ap touye moun ak lang yo.
Men, konesans ap sove moun k'ap mache dwat
yo. 10Le sa mache pou moun serye yo, tout moun
lavil la gen ke kontan. Konsa tou, 1l&é mechan
yo mouri, se kontantman pou tout moun. 11 Se
bel bagay pou yon lavil 1é 1i gen moun serye
ladan 1" Men, mechan yo ap detwi 1I' ak lang
yo. 12 Avili yon fré parey ou, se bagay moun san

konprann fée. Yon moun lespri konnen pou l' pe
bouch li. 13 Moun k'ap mache fé tripotay mete
tout sekre deyd. Men, moun ki toujou kenbe
pawol yo, ke yo se kofrefo. 14 Le pa gen moun
ki konn gouvénen, peyi a pa ka mache. Men,
le gen anpil moun k'ap bay bon konsey, peyi a
sove. 15 Le ou pwomeét pou ou peye dét yon
moun ou pa konnen, w'a gen pou regret sa pita.
L'a pi bon pou ou si ou refize bay garanti pou
yon lot. 16 Tout moun va fe lwanj yon fanm ki
gen bon karakté. Konsa tou, gason ki gen kouraj
nan travay ap jwenn ak kob 1i. 17 Lé ou gen bon
ke, se yon byen ou fé pou tet ou. Men, moun
ki san pitye yo, se tet yo y'ap fe td. 18 Mechan
yo kwe y'ap fe benefis. Men, moun Kk'ap fe sa
ki dwat yo toujou jwenn rekonpans yo. 19 Yon
moun ki soti pou fé sa ki dwat ap toujou viv.
Men, moun k'ap chache fe sa ki mal gen pou yo
mouri. 20 Seyé a pa vle wé moun k'ap mache
pye gaye. Men, li pran plezi I' ak moun k'ap
mache dwat nan chemen yo. 21 We pa we, yo
gen pou yo pini mechan yo. Men, tout moun
k'ap mache dwat yo ap sove. 22 Yon bel fanm ki
nan dezod se yon bel zanno 10 nan nen kochon.
23 Le moun k'ap mache dwat yo jwenn sa yo te
vle a, se kontantman pou tout moun. Men, lé se
mechan yo ki jwenn sa yo t'ap tann lan, sa pa
fé pesonn plezi. 24 Moun ki bay san gad déye,
sa pa anpeche yo vin pi rich. Men, moun ki
penng, se pov y'ap vin pi pov. 25 Le ou bay ak
ké kontan, ou p'ap janm manke anyen. Lé ou
manje ak moun, ou pa janm rete grangou. 26 Pep

la ap madichonnen moun k'ap sere manje nan
depo pou pri a ka moute. Men, I'ap fé lwanj pou
moun k'ap vann manje a nan mache. 27 Moun
k'ap chache fe sa ki byen ap jwenn fave Bondye.
Men, moun Kk'ap kouri deye malé, se malé ki pou
rive I'. 28 Moun ki mete konfyans yo nan byen
yo ap tonbe tankou fey chéch. Men, moun k'ap
mache dwat yo ap pouse tankou boujon. 29 Yon
nonm ki mete dezod nan fanmi li, lakdz madanm
li ansanm ak tout pitit li yo nan tou sa ki pa bon.
Moun san konprann ap toujou esklav moun ki
gen bon konprann. 30 Lé ou mache dwat, sa fe
moun viv. Lé ou gen bon konprann, ou sove
1ot moun. 31 Gade! Moun ki mache dwat jwenn
rekonpans yo isit sou laté. Men, nou pa bezwen
mande si moun k'ap fé mechanste ak moun k'ap
viv nan peche p'ap jwenn ak pa yo tou!

12

1 Moun ki renmen yo korije yo, se moun ki
toujou vle konnen. Men, moun ki pa renmen
yo rale zorey yo, se moun san konprann. 2 Seye
a kontan ak moun k'ap fé sa ki byen. Men,
I'ap kondannen moun ki toujou sou plan. 3 Fe
mechanste pa bay moun fos pou yo rete kanpe.
Men, moun ki mache dwat p'ap janm brannen.
4Yon bon madanm se yon lwanj li ye pou mari
li. Men, yon madanm ki fé mari I' wont, se
tankou yon maladi k'ap manje ou nan zo. > Yon
nonm serye p'ap janm mete nan tet li pou 1' fé
ou lenjistis. Men, mechan yo ap toujou chache
twonpe ou. 6 Pawol ki soti nan bouch mechan se
pélen pou touye moun. Men, pawol ki soti nan

bouch moun k'ap mache dwat yo, se delivrans
pou moun ki an danje. 7 Rive yon &, pye mechan
yo chape. Ou chache yo, ou pa weé yo. Men,
fanmi moun k'ap mache dwat yo ap toujou la.
8Y'ap fé lwanj moun ki gen konprann. Men, y'ap
meprize moun ki malveyan. 9 Pito ou pase pou
malere men ou gen manje pou ou manje, pase
pou ou pran poz grannég ou epi w'ap mouri
grangou. 10 Moun ki mache dwat okipe ata
zannimo nan lakou yo. Men, mechan yo san
zantray. 11 Moun ki travay jaden ap jwenn manje
pou yo manje plen vant yo. Men, moun k'ap pedi
tan yo nan fe bagay san vale, se san konprann yo
ye. 12 Mechan toujou ap fé gwo lide deye bagay
mechan paréy yo pran. Men, moun k'ap mache
dwat ap fé bagay k'ap rapote yo. 13 Pawol ki soti
nan bouch moun mechan tounen yon pélen pou
yo. Men, moun k'ap mache dwat ap soti nan tout
move pa. 14 Rekonpans yon moun chita sou sa li

di ak bouch li. Sa ou fé se sa ou we. 15 Moun
sot toujou konprann sa y'ap fé a byen. Men,

moun ki gen bon konprann koute konsey yo ba
yo. 16 Le yon moun san konprann ankole, tout
moun we sa lamenm. Men, yon moun veyatif,
le ou fe I' malonét, li fe tankou li pa konprann.
17 Le ou di verite nan tribinal, ou rann lajistis
sevis. Men, temwen K'ap bay manti, se lenjistis
I'ap ankouraje. 18 Pawodl moun ki di tou sa ki
vin nan bouch yo se kout ponya. Men, pawol
moun ki gen bon konprann se renmed. 19 Manti
la pou yon ti tan. Men, verite la pou tout tan
tout tan. 20 Moun k'ap kalkile jan pou yo fé moun

mal, se move kou y'ap chache pote. Men, moun
k'ap bay bon konséy ap gen ké kontan. 21 Male
pa janm rive moun k'ap mache dwat. Men, pou
mechan yo se apse sou klou. 22 Seye a pa vle we
moun k'ap manti. Men, li kontan nét ak moun
ki toujou kenbe pawdl yo. 23 Moun lespri pa
janm nan fé moun we tou sa yo konnen. Men,
moun san konprann ap mache fe moun we jan
yo sot. 24 Travay di fé ou granneg. Men, parese
fé ou rete ak moun. 25 Tét chaje kraze kouraj
yon moun. Men, yon bon pawol fé ke 1I' kontan.
26 Moun ki mache dwat ap toujou moutre zanmi
I' bon chemen. Men, mechan an ap fé yo pedi
chemen yo. 27 Parese ap toujou rete grangou.
Tout richés yon moun se travay li. 28 Fe sa ki
dwat, w'a jwenn ak lavi. Fé sa ki mal, w'a jwenn
ak lanmo.

13

1Yon pitit gason ki gen bon konprann ap koute
le papa I' ap rale zorey li. Men, moun Kk'ap pase
moun nan betiz p'ap janm koute le y'ap fe I
obsévasyon pou korije I'. 2Rekonpans yon moun
chita sou sa li di ak bouch li. Men, moun ki
ipokrit renmen fé mechanste. 3 Veye pawol ki
soti nan bouch ou, w'a pwoteje lavi ou. Moun
k'ap prese louvri bouch yo pale ap detwi pwop
tét yo. 4 Parese p'ap janm jwenn sa yo ta renmen
genyen. Men, moun k'ap travay di ap jwenn tou
sa yo ta renmen genyen. > Moun Kk'ap mache
dwat pa vle we moun k'ap bay manti. Men, sa
mechan yo ap fe a se yon wont, se yon dezone
pou tet yo. 6 Le ou toujou fé sa ki byen, lajistis

ap pwoteje ou. Men, peche lakdoz mechan yo
disparét. 7 Gen moun ki pa gen anyen men ki
pran poz moun rich yo. Gen moun ki pran poz
moun pov yo, epi se yo ki gen fotin. & Yon moun
rich sévi ak lajan I' pou ' sove lavi I'. Moun ki
pov pa vle tande le w'ap rele deye 1'. 9 Moun
k'ap mache dwat yo tankou lanp k'ap klere byen
klere. Men, mechan yo tankou yon lanp ki prét
pou mouri. 19 Moun awogan yo toujou ap pouse
dife. Men, moun ki koute konséy, se moun ki gen
bon konprann. 11 Lajan ou fé fasil pa lwen fini.
Lajan ou fe nan di ap toujou fe pitit. 12 Lé ou
pa jwenn sa ou t'ap tann lan, se bagay ki pou fe
ou malad. Men, 1é ou jwenn sa ou te anvi a, se
lavi pou ou. 13 Lé ou pa respekte pawol ki nan
lalwa Bondye a, se dét ou fe. Men, moun ki fe
sa lalwa mande yo fé a ap jwenn rekonpans yo.
14 Sa moun ki gen bon konprann ap moutre a bay
lavi. L'ap ede ou pou ou pa tonbe lé lavi ou an
danje. 15 Le ou gen bon konprann, sa fé moun
renmen ou. Men, 1&é moun pa ka fe ou konfyans,
ou nan di. 16 Tout moun ki gen konprann kalkile
byen anvan yo fé yon bagay. Men, moun san
konprann yo ap fé ou we jan yo sot. 17 Yon move
komisyone ap mete moun nan ka. Men, yon
komisyone serye ap bay moun ke poze. 18 Yon
moun ki refize aprann ap toujou pov, 'ap toujou
wont. Men, y'ap respekte moun ki koute lé yo
rale zoréy yo. 19 Ala bon sa bon lé ou jwenn
sa ou te anvi al Moun san konprann derefize
kite move chemen yo pran an. 20 Fé zanmi ak
moun ki gen konesans, ou menm tou w'a vin gen

konesans. Fé zanmi ak moun ki san konprann,
ou nan pwoblem. 21 Male ap pousib moun k'ap fé
sa ki mal. Men, moun ki mache dwat ap jwenn
bon rekonpans. 22 Yon moun ki gen bon ke ap
kite byen pou pitit pitit li. Men, riches moun k'ap
fé sa ki mal, se moun ki mache dwat yo k'ap jwi
li. 23Jaden malere bay kont manje. Men, lenjistis
fe I' mouri grangou. 24 Si ou pe bat pitit gason ou,
ou parenmenl. Siourenmenl, se pou ou korije
I'. 25 Moun k'ap mache dwat toujou gen ase pou
yo manje. Men, vant mechan yo pa janm plen.

14

1Bon konprann yon fanm fé kay li mache byen.
Men, yon fanm sot ap kraze kay li ak pwoOp men
li. 2 Moun ki mache dwat, se yo ki gen krentif
pou Seye a. Men, moun k'ap mache kwochi pa
pran Bondye pou anyen. 3 Pawo0l nan bouch
moun san konprann, se fwet pou deye yo. Men,
pawol nan bouch moun ki gen bon konprann,
se pwoteksyon yo. 4 Kote ki pa gen béf pou rale
chari pa gen rekot. Le bét ou anfom w'ap fe bon
rekot. > Yon bon temwen p'ap bay manti. Yon
fo temwen p'ap di verite. ¢ Moun ki gen logey
plen ke yo, yo mét chache konesans, yo p'ap janm
jwenn li. Men, pou moun ki gen lespri, se bagay
fasil. 7 Pa pwoche bo kote moun san konprann.
Se pa anba bouch yo w'ap pran anyen. 8 Moun
ki gen bon konprann konnen sa l'ap fée. Moun
sot mete nan tet li li konnen, men se tet li 1'ap
twonpe. 9 Moun sot pran peche sévi jwet. Men,
moun k'ap mache dwat pare pou rekonét to yo.

10 Lé ou nan lapenn, se ou ki konnen sa w'ap
soufri. Konsa tou, lé ke ou kontan, pesonn pa
ka kontan ave ou. 11 Fanmi mechan yo gen pou
disparet. Men, fanmi moun k'ap mache dwat yo
gen pou devlope. 12 Chemen ou kwe ki bon an,

se li ki mennen tou dwat nan lanmo. 13 Ou meét
ap ri, ké ou ka nan lapenn. Apre kontantman,

se ke sere. 14 Moun k'ap fé sa ki mal ap jwenn
sa l'ap chache a. Konsa tou, moun k'ap fé byen
an ap jwenn rekonpans li. 15 Yon moun sot ap
kwe tou sa yo dil. Men, moun ki gen konprann
veye kote 1'ap mete pye 1'. 16 Moun ki gen bon
konprann pran prekosyon yo, yo egzante malé.
Moun sot yo awogan, yo toujou konprann zafe
yo bon. 17 Le yon moun gen san wo, 1'ap toujou
fé betiz. Men, moun ki kalkile anvan ap toujou
rete ke popoz. 18 Moun san konprann aji tankou
moun fou. Men, rekonpans moun ki gen lespri
se konesans. 19 Move moun gen pou wete chapo
devan bon moun. Moun mechan gen pou bese
tet devan moun k'ap mache dwat yo. 20 Le ou
pov, ou pa gen zanmi. Lé ou rich, ou plen zanmi.
21 Se yon peche ou fé lé ou meprize fre parey
ou. Men, ala bon sa bon pou moun ki gen pitye
pou pov malere! 22 Le w'ap chache fé sa ki
mal, ou pedi chemen ou. Men, lé w'ap chache
fé sa ki byen, moun ap toujou renmen ou, yo
p'ap janm lage ou. 23 Travay, w'a jwenn tou sa
ou bezwen. Rete chita ap pale anpil ap rann
ou pov. 24 Rekonpans moun ki gen konprann
se konesans. Moun san konprann ap toujou aji
tankou moun sot. 25 Le yon temwen di laverite,

li sove lavi inonsan. Le li bay manti, li twonpe
jij yo. 26 Le yon moun gen krentif pou Bondye,
li gen kote pou I' apiye. Pitit li yo ap jwenn
pwoteksyon bo kot Bondye. 27 Gen krentif pou
Bondye, w'a gen lavi. Ou p'ap tonbe lé lavi ou
an danje. 28 Tout pouvwa yon wa, se le peyi
I'ap komande a gen anpil moun. Men, 1é pa gen
moun nan peyi a, wa a pa vo anyen. 29 Moun ki
pa fé kole fasil, se moun ki gen bon konprann.
Men, moun ki gen san wo fé we jan li sot. 30 Le
ou gen ke ou poze, ou kenbe ko ou an sante. Men,
anvye s0 1ot moun se tankou yon maladi k'ap
manje ou nan zo. 31 Le w'ap peze pov malere, se
Bondye ki fe 1' la w'ap derespekte. Men, le ou aji
byen ak pov, se pi bél sévis ou ka rann Bondye.
32 Mechanste mechan an, se sa k'ap jete I' ate.
Men, moun ki fé sa ki byen, y'ap pwoteje I' menm
le lavi I' an danje. 33 Moun ki gen konprann, se
tout tan y'ap chache konnen. Men, moun sot pa
chache konnen anyen. 34 Lé gen jistis nan yon
peyi, sa leve peyi a. Men, peche lenjistis se yon
wont pou yon nasyon. 35 Wa a kontan lé moun
k'ap travay ave l' yo fé travay yo byen. Men, l'ap
move sou moun k'ap fé travay yo mal.

15

1 Yon bon repons dous ap kalme yon moun
ki ankolé. Men, si ou reponn li réd, w'ap fe I
pi eksite. 2 Pawol ki soti nan bouch moun ki
gen bon konprann fé ou anvi konnen tou. Men,
pawol ki soti nan bouch moun san konprann, se
pawol san sans. 3 Je Seye a toupatou, l'ap veye

tout moun, bon kou mechan. 4 Bon pawol yon
zanmi bay lavi. Men, move pawol demanbre.
5> Moun fou pa koute 1é papa yo ap pale yo. Men,
moun ki gen bon konprann koute lé y'ap rale
zorey yo. 6 Moun ki mache dwat ap toujou gen
sa yo bezwen an kantite lakay yo. Men, tou sa
mechan yo genyen se tet chaje pou yo. 7Le moun
ki gen bon konprann yo ap pale, se konesans y'ap
bay. Men, se pa menm bagay pou moun ki san
konprann yo. 8 Seyé a pa ka sipote lé mechan yo
ap ofri béet pou touye pou li. Men, sa fe 1' plezi
anpil 1é moun k'ap mache dwat yo ap lapriyé nan
pye I'. 9 Seye a pa ka sipote jan mechan yo ap
viv la. Men, li renmen moun k'ap fé sa ki dwat
devan li. 10 Moun ki fé sa ki mal met pare tann
pinisyon yo. Men, moun ki pa ka sipote pou yo
pini yo pa lwen mouri. 11 Seye a konnen sa k'ap
pase nan twou san fon an ak nan peyi kote mo
yo ye a. Ou pa bezwen mande si ' pa konnen
sa k'ap pase nan ke moun. 12 Moun k'ap pase
moun nan betiz pa renmen moun rale zorey yo.
Yo pa janm mande moun ki gen bon konprann
konsey. 13 Le ké ou kontan, yo we sa sou figi
ou. Lé ou nan lapenn, ou kagou. 14 Yon moun
ki gen konprann toujou ap chache gen konesans.
Men, moun sot pran plezi nan pale koze san sans.
15 Lé ou nan lafliksyon, chak jou se pwoblem.
Men, le ke ou kontan, lavi se yon fet pou ou.
16 Pito ou pa gen anpil byen men ou gen krentif
pou Bondye pase pou ou rich epi pou ou nan tét
chaje. 17 Pito ou manje mayi moulen blanch ak
moun Ki renmen ou pase pou ou manje vyann ou

byen gra ak moun ki rayi ou. 18 Yon moun ki gen
san wo toujou ap pouse dife. Men, moun ki pa fée
kole fasil toujou ap mete lape. 19 Le ou parese,
ou weé pwoblém toupatou. Men, pou moun ki
pa pe travay, pa gen pwoblem ki pou rete I
20 Yon pitit byen elve fe ke papa 1' kontan. Men,
yon moun ki san konprann meprize manman
I 21 Moun ki san konprann kontan lé y'ap aji
tankou moun fou. Men, moun ki gen konprann
ap toujou fé sa ki dwat. 22 LLé ou pa pran konsey,
plan travay ou p'ap mache. Lé ou pran konsey
nan men anpil moun, ou mét séten travay ou
ap mache byen. 23 Ala kontan ou kontan lé ou
jwenn yon bon repons pou ou bay! Ala bon
sa bon 1é ou jwenn yon pawol ki tonbe daplon!
24 Moun ki gen konprann, se yon chemen moute
y'ap swiv, chemen lavi a. Yo pa pran chemen
desann, chemen lanmo a. 25 Seye a ap disparéet
moun awogan yo ansanm ak tout fanmi yo. Men,
I'ap pwoteje kay fanm ki pédi mari yo. 26 Seye
a pa ka sipote lide mechan yo gen nan tet yo.
Men, sa fé]' plezi poul' tande pawol moun ki san
repwoch. 27 Moun k'ap kouri deye lajan, se traka
y'ap chache bay fanmi yo. Men, moun ki refize
kite yo achte 1' ap viv lontan. 28 Yon moun ki
dwat kalkile anvan li bay repons. Men, mechan
yo prese bay move pawol. 29 Le mechan yo ap
lapriye, Seyé a pa sou bo yo. Men, li pare zorey
li poul koute sa moun ki mache dwat yoap dil'

30 Ou kontan 1é ou wé moun ki kontan wé ou. Ou
santi w'ap viv 1é ou resevwa bon nouvel. 31 Moun

ki koute lé y'ap rale zorey yo pou byen yo va

jwenn yon plas nan sosyete moun ki gen bon
konprann. 32 Moun ki refize mache sou prigad yo
rayi tet yo. Men, moun ki asepte 1é yo rale zorey
yo ap vin gen plis konprann. 33 Leé ou gen krentif
pou Bondye, ou deja konprann anpil bagay. Le
ou soumeét devan Bondye, moun va fe lwanj ou.

1Lezom fe lide nan ke yo. Men, denye mo a
nan men Bondye. 2 LéezOm mete nan lide yo tou
sa yo fe bon. Men, pa bliye se Bondye k'ap jije
sa ki nan ke yo. 3 Mande Seye a pou I' beni tout
travay w'ap fé, w'ap reyisi nan tou sa w'ap fe.
4 Tou sa Seye a fe, li gen yon rezon ki fe I' fe
li. Menm mechan an, li kreye 1' pou I' ka pini I'.
5 Seye a pa ka sipote moun k'ap gonfle lestonmak
yo sou moun. We pa we, I'ap fé yo peye sa. 6Si ou
pa janm vire do bay Bondye, si ou toujou kenbe
pawol ou, Bondye va padonnen peche ou yo. Leé
yon moun gen Kkrentif pou Bondye, l'ap evite fe
sa ki mal. 7Le yon moun ap viv yon jan ki fe Seye
a plezi, Seye a ap fé ata lénmi I' yo aji byen ave I'.
8 Pito ou fe ti pwofi nan fée sa ki dwat pase pou ou
fe gwo benefis nan fé sa ki mal. 9 Lezom fé plan
travay yo nan ké yo. Men, se Seye a k'ap dirije
sa y'ap fé a. 10 Le yon wa pale, se tankou si se
te Bondye ki pale. Le l'ap jije, li p'ap janm rann
move jijman. 11 Seye a mande pou yo sevi ak bon
balans pou peze. Li pa vle pou yo sévi ak move
mezi nan komes. 12 Wa yo pa ka sipote 1&é moun
ap fe mechanste, paske tout fos yon gouvénman

se le li defann dwa tout moun. 13 Wa a kontan
ak tout moun ki di verite. Li renmen moun ki pa

nan bay manti. 14Le wa a move, atansyon, moun
ka mouri! Moun ki gen bon konprann ap toujou
chache fé ke wa a kontan. 15 Lé wa a kontan, se
lavi pou tout moun. Le li bay yon moun favel', se
tankou yon nwaj ki pote yon bon lapli prentan.
16 Pito ou gen bon konprann pase pou ou gen
byen. Pito ou gen konesans pase ou gen lajan.
17 Moun ki mache dwat fé chemen yo yon jan
pou yo pa fée sa ki mal. Gade kote w'ap mete pye
ou pou ou pa mouri mal. 18 Lé ou gen lanbisyon,
yo pa lwen kraze ou. Le w'ap fé awogans, ou
pa lwen mouri. 19 Pito ou mennen ti vi ak pov
malere yo pase pou ou nan separe ak awogan
yo nan sa yo volo. 20 Moun k'ap repase nan tét
li tou sa yo moutre I' va we zafe I' mache byen.
Ala bon sa bon pou moun ki mete konfyans yo
nan Seye a! 21 L.é yon moun gen bon konprann,
yo di li gen lespri. Lé ou pale byen sa fé ou
gen plis konesans. 22 Moun ki gen bon konprann
gen lavi. Men, moun sot ap toujou sot. 23 Yon
moun ki gen bon konprann kalkile anvan li pale.
Konsa pawol li vin gen plis péz. 24 Bon pawol
se siwo myel. Yo bon pou sante ou, yo dous pou
nanm ou. 25 Chemen ou kwe ki bon an, se 1i ki
mennen ou tou dwat nan lanmo. 26 Grangou fe
ou travay red, paske ou bezwen manje pou ou
mete nan bouch. 27 Mechan an toujou ap chache
jan pou li fé moun mal. Ata pawol nan bouch
li boule tankou dife. 28 Ipokrit toujou ap pouse
dife. Moun k'ap fé tripotay mete zanmi dozado.
29 Mechan an pran tet kanmarad i, li fé 1' fe sa ki
pa bon. 30 Moun k'ap twenzi je yo sou moun, se

moun ki gen move lide deye téet yo. Moun k'ap fé
siy sou moun, se moun ki sou move kou. 31 Cheve
blan se bél rekonpans. Moun ki mache dwat va
viv lontan. 32 Pito ou aji ak pasyans pase pou

ou fe fos sou moun. Pito ou konn kontwole tét
ou pase pou ou gwo chef lame k'ap mache pran

lavil. 33 Moun tire kat pou yo konnen sa pou yo
fé. Men, desizyon an se nan men Bondye li ye.

17

1 Pito ou manje yon grenn bannann cheéech
ak ké poze pase pou ou fé gwo fét nan mitan
dezagreman. 2 Yon esklav ki gen konprann va
chef sou yon pitit ki fe papa ' wont. L'a jwenn
pa 1' nan eritaj papa a tankou tout pitit. 3 Se
dife sel ki ka fé ou konnen si 10 osinon ajan ou
genyen an se bon kalite. Konsa tou, se Seye a sél
ki konnen sa ki nan ke moun. 4 Mechan yo toujou
pret pou koute moun k'ap di move pawol. Zorey
manto yo toujou louvri pou koute moun k'ap bay
manti. 5 L.e w'ap pase yon pov malere nan betiz,
se Bondye ki fe 1' la w'ap derespekte. Moun ki
kontan lé malé rive yon 10t, Bondye ap pini 1I'.
6 Pitit pitit se rekonpans granmoun. Manman
ak papa se kontantman pitit. 7 Yon moun sot pa
ka di anyen ki bon. Konsa tou, yon moun serye
pa nan bay manti. 8 Moun ki sevi ak lajan pou
pran tet moun konprann lajan se wanga. Yo kwe
se pou yo reyisi nan tou sa y'ap fe. 9 Si ou vle
moun renmen ou, padonnen lé yo fé ou mal. Si
w'ap mache repete bagay moun fé ki mal, w'ap
mete zanmi dozado. 10 Lé ou fé yon moun ki
gen konprann repwoch, sa touche ké ' Men,

ata san kout baton p'ap chanje yon moun sot.
11 Mechan toujou ap fé rebelyon, men y'a voye
yon sanmanman regle ave 1'. 12 Pito ou kontre ak
yon manman lous k'ap chache pitit 1i pase pou ou
tonbe sou yon moun fou foli moute. 13 Si ou aji
mal avek moun ki fe ou byen, malé ap toujou
rive lakay ou. 14 Lé yon kont pete, se tankou
dlo ki kase dig kannal. Anvan batay mete pye,
chape ko ou. 15 Se de kalite moun Seye a pa ka
sipote: moun k'ap kondannen inonsan ak moun
k'ap pran pou mechan yo. 16 Yon moun sot te
met gen kont lajan nan men I', 1i p'ap janm ka
gen konesans. Li pa gen konprann. 17 Yon bon
zanmi p'ap janm trayi. Jou malé 1'ap tankou yon
fre pou ou. 18 Fok yon moun pédi tet li nét pou
' garanti det yon 16t moun. 19 Moun ki renmen
chache kont renmen fe sa ki mal. Moun k'ap pale
avek awogans, se moun k'ap mache ak sekey yo
anba bra yo. 20 Yon moun ki pa gen bon lide
nan tét li p'ap janm gen ké kontan. Moun ki
gen move lang ap toujou nan traka. 21 Se lapenn
pou yon papa ki fé yon pitit ki san konprann.
Papa yon pitit sot p'ap janm gen ke kontan. 22 Ke
kontan bay lasante. Men, 1é ou kagou, w'ap
deperi sou pye. 23 Malveyan pran lajan nan men
moun pou enpoze jistis fet. 24 Yon moun ki gen
bon konprann toujou ap chache konesans. Men,
moun sot pa konn sa li vle. 25 Yon timoun ki san
konprann, se chagren pou papal', se gwo lapenn
pou manman 1' ki fé I'. 26 Se pa jistis pou inonsan
peye pou koupab. Pa gen jistis 1é yo bat moun ki
pa fé mal. 27 Moun ki gen konesans pa nan pale



Pwoveb 17:28 XXXV Pwoveb 18:14

anpil. Moun ki rete dousman se moun ki gen
konprann. 28 Moun ki gen lespri pa janm cho
pou pale. Men moun sot, 1é yo rete ak bouch yo
féemen, yo pase pou moun ki gen konprann.

18

1 Moun Kk'ap viv apa se tet li ase li konnen.
Li move sou tout moun ki vle ba li bon konsey.
2Moun sot pa pran plezil nan chache konprann.
Tou sa l'ap chache se fé moun konprann li gen
lespri. 3 Y'ap meprize moun k'ap fé mechanste.
Moun ki pa fé respée tét yo gen pou yo wont.
4 Pawol moun ki gen konprann fon kou lanme,
fre tankou yon sous k'ap koule tout tan. 5 Sa
pa bon pou ou pran pou moun mechan, ni pou
Ou enpoze yo rann moun inonsan jistis. 6 Depi
moun sot ap pale, se kont 1'ap chache. Si ou
koute pawol nan bouch li, w'a ba I' kou. 7 Bouch
moun sot se kondannasyon li. Pawol ki soti nan
bouch li tounen pelen pou li. 8 Tripotay dous
nan zorey moun ki vle tande yo. Sa mache
nan san yo. 92 Moun ki parese nan travay li
se menmman pareyman ak moun Kk'ap defet sa
k'ap fet. 10 Seyé a, se yon gwo ranpa byen
solid. Se la moun k'ap mache dwat yo kouri al
chache pwoteksyon. 11 Pou moun rich yo, byen
yo tankou yon ranpa byen solid. Yo mete nan tet
yo se sa k'ap pwoteje yo. 12 Le w'ap fe awogans,
yo pa lwen kraze ou. Le ou feé ko ou piti, y'a
fé lwanj ou. 13 Moun ki prese reponn san koute
sa y'ap di I', se moun sot li ye. Li gen pou I'
wont. 14 Lé yon moun anvi viv, sa ede 1' anpil

le 1i malad. Men, si li dekouraje, ki moun ki
ka remoute kouraj li? 15 Yon moun lespri ap
toujou chache gen plis konesans. Zoréey moun ki
gen bon konprann toujou pare pou I' ka konnen
plis toujou. 16 Kado ou fé louvri chemen pou ou
toupatou, ata chemen ki mennen lakay granneg.
17 Moun ki pale anvan nan tribinal toujou sanble
li gen rezon. Lé 10t moun lan pareét, kat je kontre,
manti kaba. 18 Lé de grannég gen kont, jij yo fé
tiraj oso pou konnen kilés pou yo bay rezon. 19Li
pi fasil pou mete lapé nan yon gwo lavil pase pou
ou rekonsilye de fré ki nan kont. Lé yo fache, ké
yonn se pot prizon pou 1ot. 20 Rekonpans yon
moun chita sou sa ki soti nan bouch li. 21 Sa ou
di ka lavi pou ou, li ka lanmo pou ou. Sa ou
chwazi, se sa w'ap jwenn. 22 Lé yon nonm jwenn
yon bon madanm, se yon bon bagay. Se yon gwo
fave Seye a fe 1'. 23 Le yon pov ap pale, li toujou
nan tanpri souple. Men, moun rich toujou ap
rele sou moun. 24 Gen zanmi se pran yo vin pran.
Men, gen zanmi tou yo plis pase fre.

19

1 Pito ou pov men ou se neg serye pase pou
w'ap bay manti epi pou ou sot met sou li. 2Sa pa
bon pou ou prese fé anyen san ou pa konprann
sa w'ap fe. Si ou pa gen pasyans, ou ka nan
pwoblem. 3 Se sotiz yon nonm ki fini ave I'. Apre
sa, li konprann pou 1' fache sou Bondye. 4 Lé
ou gen lajan, ou toujou gen zanmi. Men lé ou
pov, denye zanmi vire do ba ou. 5 Lé yon moun
ap sévi temwen nan tribinal, si li fé manti, yo
gen pou yo pinil'. Pa gen rechap pou moun k'ap

bay manti. 6 Anpil moun ap achte figi granneg.
Tout moun vle zanmi moun k'ap bay favé. 7Le
ou pov, ata fré ou pa vle we ou. Ou pa bezwen
mande si zanmi p'ap lage ou! Tout chache w'ap
chache pale ak yo, yo pa okipe ou! 8Si ourenmen
tet ou, chache gen konprann. Pa bliye sa ou te
aprann, zafé ou va mache byen. 9 Le yon moun
ap sévi temwen nan tribinal, si li fé manti, yo
gen pou yo pini I'. Moun k'ap bay manti gen pou
mouri. 19 Yon moun ki san konprann pa fet pou
gen tout bagay, ni yon esklav pa fet pou chef sou
granneg. 11 Yon moun ki gen bon konprann pa
fe kole fasil. Tout kalite li, se pa okipe moun
ki fe mal. 12 Le yon wa ankole, se tankou yon
lyon k'ap gwonde. Men, fave yon chef se tankou
lapli sou jaden. 13 Yon pitit ki san konprann se
yon malé pou papa I Yon fanm ki toujou ap
chache kont, se yon goutye k'ap degoute dlo san
rete. 14 Kay ak lajan, se byen manman ak papa
ka mouri kite pou ou. Men, yon fanm ki gen
konprann, se Seyé a ase ki ka fé ou jwenn sa.
15 Pares fe je ou toujou lou. Moun ki rete san fé
anyen ap rete grangou. 16 Moun ki fé sa Bondye
mande ap viv lontan. Moun ki pa mache jan
Bondye vle I' I'a pa lwen mouri. 17 Lé ou bay
pov lacharite, se Bondye ou prete. Se li menm
ki va renmet ou sa. 18 Korije pitit ou yo lé yo
piti toujou. Men, pa bat yo jouk ou touye yo.
19 Moun ki gen san wo ap peye konsekans zak li
yo. Si ou wete 1' nan move pa a yon fwa, w'ap
blije fé I' pou li tout tan. 20 Koute konsey y'ap
ba ou. Louvri zoréy ou pou aprann. Konsa w'a



Pwoveb 19:21 XXXViii Pwoveb 20:5

gen bon konprann jouk ou mouri. 21 Yon moun
te met fe tout kalite lide nan tet li. Men, sa Seye
a vle a, se sa ki pou rive. 22 Tou sa yo mande yon
moun se pou l' gen bon ke. Pito yon moun pov
pase ' manto. 23 Gen krentif pou Bondye, w'a
jwenn lavi, w'ap toujou kontan. Malé p'ap rive
ou. 24 Gen moun ki sitelman parese ata manje yo
pa vle mete nan bouch yo. 25 Pase awogan yo yon
je baton, moun san konprann yo va konprann.
Rale zorey moun ki gen konprann yo, y'a vin gen
plis konesans. 26 Se yon wont, se yon dezone
pou yon pitit aji mal ak papa I', osinon pou I
mete manman I' deyo lakay li. 27 Pitit mwen,
le ou sispann aprann, ou pa lwen bliye sa ou
konnen deja. 28 Yon temwen k'ap bay manti pase
lajistis nan betiz. Mechan yo pran plezi nan fe
mechanste. 29 Baton an tou la pou moun k'ap
pase moun nan betiz. Fwet la tou pare pou déye
moun ki san konprann.

20

1 Twop bweson fé ou pase moun nan betiz.
Twop gwog fé ou pete kabouyay, fé lobey. Le
ou sou, ou aji tankou moun fou. 2 Lé yon wa
ankole, se tankou yon lyon k'ap gwonde. Moun
ki mete 1' ankole a, se pwop tét li I'ap fé mal. 3 Se
bel bagay le yon moun evite diskisyon. Moun
san konprann toujou ap chache kont. 4 Parese pa
pare té li 1e pou I' te pare I', li di fé two fret. Le
rekot rive, li pa jwenn anyen nan jaden I'. 5 Lide
yon nonm gen nan tet li, se tankou dlo nan yon pi
byen fon. Men, yon moun lespri ka rale yo mete

deyo0. 6 Anpil moun ap mache di jan yo se moun
serye. Men, ou pa fasil jwenn yon moun ou ka fe
konfyans. 7 Le yon papa se moun serye, li fé sa ki
dwat. Sa bon nét pou pititli yo. 8 Lé yon wa chita
sou fotey li, I'ap rann jistis, li we sa ki mal ak sa
ki byen. 9 Ki moun ki ka di: mwen lave konsyans
mwen, mwen wete tout peche ki te sou li? 10 Seye
a pa ka sipote moun k'ap sévi ak de pwa de mezi.
11 Yon timoun moutre ou sa l'ap soti nan sa l'ap
fe. Ou ka di si l'ap serye, si l'ap bon. 12 Se Seye
a ki ban nou je pou nou ka we, se li menm ki
ban nou zorey pou nou ka tande. 13 Pa renmen
domi twop pou ou pa vin pov. Souke ko ou. W'a
jwenn kont manje pou ou manje. 14 L.é moun ap
machande, machandiz pa janm bon. Fini yo fin
achte, y'ap mache di jan yo fé yon bon zafe. 15Leé
yon moun ki gen konprann ap pale sa gen plis
vale pase kantite 10 ak pye ki koute che. 16 Si yon
moun sot jouk pou li asepte bay pawol li pou det
yon etranje, se pou yo pran ata rad ki sou li jouk
1ot la peye. 17 Lajan ou fé nan move kondisyon ka
dous le ou fek genyen I'. Men, apre sa, se tankou
ti woch anba dan. 18 Pran konsey, tou sa ou gen
lide fe ap mache byen. Pa kouri fe lage san ou
pa konnen sa w'ap fe. 19 Bouch alelé pa kenbe
sekre. Pa mele ak moun ki pale twop. 20 Moun
ki bay manman I' ak papa 1' madichon p'ap viv
lontan. 21 Richés ou ranmase fasil fasil p'ap janm
vin yon benediksyon pou ou. 22 Pa janm di se ou
ki pou vanje tét ou. Mete konfyans ou nan Seye
a, I'a delivre ou. 23 Seye a pa ka sipote moun k'ap
sevi ak de pwa de mezi. Sa pa bon pou ou sevi

ak move balans. 24 Se Seye a ki louvri chemen
devan nou. Ki jan lézom ka rive konprann lavi?
25 Pa prese fé Bondye pwomes. Ou ka regrét
sa pita. 26 Yon wa ki gen bon konprann ap rive
dekouvri tout mechan yo. L'ap san pitye le 1'ap
pini yo. 27 Se Seye a ki ban nou konsyans nou. Se
tankou yon lanp k'ap klere pou fé nou we tou sa
n'ap fe. 28 Yon wa ap rete wa si li se neg serye,
si li toujou kenbe pawol li. L'ap toujou wa si li
pa nan patipri. 29 Se kouraj ki fé valé yon jenn
gason. Men, pou granmoun, se cheve blan I' yo
ki fé vale 1'. 30 Move esperyans ka fé nou chanje.
Male ka feé nou vin gen bon santiman.

21

1Seye a dirije lespri yon wa, menm jan li dirije
yon kouran dlo nan kannal. Li mennen I' kote
li vle. 2 LézOm mete nan lide yo tou sa y'ap fe
dwat. Men, pa bliye, se Seye a k'ap jije sa ki nan
ke yo. 3 Fe sa ki dwat. Pa nan patipri. Sa fe Seye
a plezi pi plis pase béet ou ta touye pou li. 4 Fe
awogans, gonfle lestonmak yo sou moun, se sa
ase mechan yo ap chache fe. Tou sa se peche.
5 Le ou pran san ou pou ou travay, tou sa w'ap
fé ap ba ou benefis. Men, lé ou two0 prese, ou
p'ap janm gen anyen. 6 Moun k'ap mache bay
manti pou fe lajan ap kouri déyé van. Se lanmo
y'ap chache. 7 Move zak mechan yo ap fe a ap
fini ak yo, paske yo derefize fe sa ki dwat devan
Bondye. & Moun k'ap fe sa ki mal ap mache sou
chemen plen detou. Men, inonsan yo fe sa ki
dwat. 9 Pito ou rete pou kont ou nan yon kwen

galata pase pou ou rete nan kay ak yon fanm ki
toujou ap chache kont. 10 Mechan toujou anvi
fée sa ki mal. Yo pa gen pitye pou pesonn. 11 Le
yo pini yon moun ki renmen pase 10t nan betiz,
se yon leson pou moun ki pa gen lespri. Men,
moun ki gen bon konprann, 1é yo pale ave I, li
vin gen plis konesans. 12 Bondye pa nan patipri,
li konnen sa k'ap pase anndan kay mechan yo.
Li fée male tonbe sou yo. 13 Si ou féemen zorey ou
pou ou pa tande pov k'ap mande ou lacharite,
konsa tou pesonn p'ap tande ou lé w'a mande
sekou. 14 Lé yon moun fache sou ou, si ou ba
li yon kado an kachet, w'a fe I' vin fret. Wi,
yon kado glise nan poch li ap kase fe I'. 15 Le
yo rann jistis san patipri, moun ki mache dwat
yo gen ke kontan. Men, mechan yo gen ke kase.
16 e yon moun pédi chemen I' pou I' aji tankou
moun fou, se lanmo k'ap fé li siyon. 17 Lé ou
renmen plezi, w'ap toujou pov. Le ou renmen
bon bweson ak bon manje, ou p'ap janm gen
lajan. 18Le pou malé ta tonbe sou moun ki mache
dwat yo, se sou mechan yo li tonbe. 19 Pito ou viv
pou kont ou nan yon dezée pase pou ou viv nan
kay ak yon fanm ki tout tan ap chache kont, ki
tout tan ap plenyen. 20 Moun ki gen konprann
ap gen gwo riches ak kantite bon manje lakay
yo. Men, moun sot gaspiye tout lajan yo. 21 Le
yon moun pa fé lenjistis, 1 li gen bon ke, 1'ap viv
lontan. Tout zafe 1' ap mache byen, y'ap respekte
I'. 22 Yon nonm lespri ka pran yon lavil kote ki
gen anpil granneg. L'ap kraze fos ki t'ap fe yo
pa pé anyen an. 23 Veye bouch ou ak lang ou, ou

p'ap nan pwoblém. 24 Moun k'ap pase Bondye
nan betiz, se moun ki radi, se moun ki awogan.
Yo pa gen konsiderasyon pou pesonn. 25 Parese
pa anvi leve ni lou ni leje. Se sa k'ap touye I
la tou. 26 Tout lajounen l'ap kalkile sou sa 1' ta
renmen genyen. Men, moun ki mache dwat yo
gen pou bay, y'ap bay san gad deye. 27 Seyé a pa
ka sipote 1é mechan yo ap ofri bét pou touye pou
li. Sa pi mal toujou lé yo ofri bét pou touye ba
li avek lide mechanste deye tet yo. 28 Temwen
k'ap bay manti gen pou 1' mouri. Men, yo p'ap
koupe pawol nan bouch moun ki peze sa l'ap di.
29 Mechan toujou pran poz radi I'. Men, moun ki
mache dwat la konnen sa I'ap fé. 30 Devan Seyé a
pa gen ni moun konnen, ni moun lespri, ni moun
ki gen bon konprann. 31 Moun pare chwal pou
y' al fé lagé, men se Seye a k'ap deside kilés k'ap
genyen batay la.

22

1 Pito yo nonmen non ou an byen pase pou
ou gen anpil richés. Pito moun gen anpil
konsiderasyon pou ou pase pou ou gen anpil
lajan ak anpil 10. 2 Pa gen diferans ant moun
rich ak moun pov, paske tou de se kreyati Bondye
yo ye. 3 Moun ki gen konprann, 1é li wé maleé
ap vin sou li, li wete ko I'. Men, moun sot pote
lestonmak li bay, epi se li ki peye sa. 4 Soumet ou
devan Bondye, gen krentif pou li: W'a gen riches,
y'a nonmen non ou, w'a viv lontan. > Moun ki
mache kwochi jwenn pikan ak pelen sou wout
yo. Si ou renmen lavi, pa fé menm wout ak

yo. 6 Bay yon timoun prensip li dwe swiv. Jouk
li mouri, 1i p'ap janm bliye 1. 7 Moun rich ap
donminen sou moun pov. Lé ou prete lajan nan
men yon moun, ou tounen timoun devan pot li.
8 Le ou simen lenjistis, ou rekolte male. Ou rete
konsa sak te fée ou gen gwo kolet la disparet.
9 Bondye beni moun ki gen bon ke, paske lé
moun ki gen bon ké we yon pov, yo separe sa
yo genyen an ave 1'. 10 Mete moun k'ap pase 10t
moun nan betiz la deyo, lamenm tout kont, tout
joure ap sispann. 11 Moun ki pa gen move lide
déye tét yo epi ki gen bon pawol nan bouch yo
ap gen wa a pou zanmi yo. Men, Bondye renmen
moun ki sense. 12 Seye a pwoteje moun k'ap di
verite. Men, li fé moun k'ap bay manti yo wont.
13 Parese rete chita lakay li, li di si li soti bét nan
bwa va manje l' nan lari a. 14 Pawol fanm adilte
se gwo pelen. Lé Seyeé a move sou yon moun,
moun lan ap pran nan pelen sa a. 15 Timoun
toujou ap fé move bagay. Men, fwet ap fe yo
pa rekonmanse anko. 16 Le w'ap peze yon pov
malere se lespri I' w'ap louvri. Le w'ap fé moun
rich kado, se pov w'ap fé 1' pov. 17 Louvri zorey
ou, koute pawol moun ki gen bon konprann yo.
Chache konprann sa m'ap moutre ou la a. 18 L'a
bon pou ou toujou kenbe yo nan ke ou, pou yo
ka toujou anba lang ou. 19 Koulye a, mwen pral
moutre ou tout pawol sa yo, ou menm tou, pou
ou ka mete konfyans ou nan Seye a. 20 Depi
lontan, mwen te ekri bon pawol sa yo pou ou.
W'a jwenn anpil bon konséy ak konesans ladan
yo. 21Y'a fé ou konnen verite a jan li ye a. Konsa,

w'a pote bon repons bay moun ki te voye ou la.
Men yo: 22 Pa pran ti sa pov la genyen an paske
se pov li ye. Pa pwofite sou ti malere yo nan
tribinal. 23 Se Seye a ki va plede koz yo pou yo.
L'a touye moun ki voldo malere sa yo. 24 Pa fe

zanmi ak moun ki ankole fasil. Pa mache ak
moun ki gen san wo. 25 W'a pran move mes

yo. W'a rale malé sou ou. 26 Pa pwomet pou
ou reskonsab det yon 1ot moun fé. 27 Si ou pa ka
peye, y'a sezi ata kabann anba do ou. 28 Pa janm
deplase bon té kote granmoun lontan te mete yo.
29 Moutre m' yon nonm ki gen ladrées nan sa l'ap
fe. Se moun konsa k'ap rive travay ak chef. Li
pa pral travay ak moun ki pa anyen.

23

1Le chef envite ou manje sou menm tab ak li,
pa janm bliye ki moun li ye. 2 Si ou se yon moun
ki gen bon lapeti, kontwole bouch ou. 3 Pa pote
lanvi sou bon ti manje I'ap ofri ou yo. Se ka yon
pelen li tann pou ou. 4 Pa touye tet ou ap kouri
deye lajan pou ou vin rich. Wete lide ou sou sa.
5> Paske, anvan ou bat je ou, li gen tan disparet.
Ou ta di lajan gen zel. Li rete konsa, li vole, 1i
ale. 6 Pa chita pou ou manje sou menm tab ak
moun ki tikoulout. Pa pote lanvi sou manje 1'ap
ofri ou. 7 Li chich ata ak tet pa li, ale we avé ou.
L'ap di ou: Manje non, monche! Bwe non! Men
se pa ak tout ke li I'ap di ou sa. 8 W'a vonmi tou
sa ou te manje a. Tout bel pawol ou te di I' yo
p'ap sevi ou anyen. 9 Pa chache fé yon moun
san konprann konprann anyen. Li p'ap tande
anyen nan sa w'ap di l' la. Leéfini, I'ap meprize

ou met sou li. 10 Pa janm deplase bon té kote yo
te ye depi lontan an. Pa antre sou jaden ki pou
timoun san papa. 11 Se Bondye k'ap defann yo,
li gen anpil pouvwa. L'a plede koz yo kont ou.
12 Mete tet ou an plas lé y'ap moutre ou kichoy.
Louvri zorey ou lé yon moun ki gen konesans ap
pale. 13 Ou pa bezwen pe bat yon timoun. Yon
bel kal, sa p'ap touye 1'. 14 Okontre, si ou bat li,
w'a sove nanm li poul' pa mouri. 15Pitit mwen, si
ou gen bon konprann, mwen p'ap manke kontan.
16 M'a kontan anpil 1é m'a tande bon pawol k'ap
soti nan bouch ou. 17 Pa pote lanvi sou moun
k'ap fe sa ki mal. Nan tou sa w'ap fé, toujou
gen krentif pou Bondye. 18 Paske gen denmen.
Se pa pou gremesi w'ap tann sa w'ap tann lan.
19 Louvri zorey ou, gason mwen, pou ou ka gen
bon konprann, pou ou ka mache dwat. Kalkile
byen kote w'ap mete pye ou, pou ou ka mache
dwat. 20 Pa fé zanmi avek moun k'ap bwe twop,
ak moun k'ap fé safte. 21 Paske moun k'ap fé
metye bwe ak moun ki afre ap vin pov. Si ou
pase tout tan ou ap domi, talé konsa w'ap mache
yon men devan yon men deye. 22 Pitit mwen,
koute papa ou ki fe ou. Pa meprize manman ou
le li fin granmoun. 23 Verite, konesans, lespri ak
bon konprann, se bagay ou met peye che pou
ou genyen. Men, pa janm vann sa. 24 Papa ki
gen yon pitit k'ap mache dwat ap toujou kontan.
Manman ki fé yon pitit ki gen bon konprann
ap toujou gen ke kontan. 25 Fé ke papa ou ak
manman ou kontan. Fe ke manman ki fé ou
la kontan. 26 Pitit mwen, louvri zoréy ou pou



Pwoveb 23:27 xlvi Pwoveb 24:6

tande sa m'ap di ou. Louvri je ou byen pou ou
we jan m'ap viv. 27 Fanm jennes se tankou yon
twou pélen, fanm adilté se tankou yon pi jis jis.
28 Tankou vo0l0, y'ap pare pelen pou ou. Yo fé
anpil gason pedi tét yo. 29 Ki moun ki nan tet
chaje, ki nan lapenn? Ki moun ki toujou nan
kont, ki tou tan ap plenyen? Ki moun k'ap pran
kou san rezon, ki gen je yo tou wouj? 30 Se
moun k'ap bwe twop gwog, moun k'ap kouri
deye tranpe. 31 Pa kite bweson pran nanm ou,
ou te met we jan li bel, jan li kle nan ve a. Lé
ou bwe 1, li desann dous nan goj ou. 32 Men,
pita ou santi se tankou yon move sepan ki mode
ou, yon sepan aspik ki pike ou. 33 W'ap weé tout
bagay ap vire devan je ou, w'ap depale. 3¢ W'ap
santi tankou si ou te sou lanmeé: w'ap tankou si
ou te sou tét yon ma batiman. 35 Lé sa a w'a di:
Gen lé yo bat mwen, mwen pa santi sa. Gen le yo
te ban m' kou, mwen pa konn sa. Kilé m'a leve
la a? Mwen ta pran yon ti kou anko.

24

1Pa anvye s0O mechan yo. Pa chache fé zanmi
ak yo. 2 Yon seél bagay ki nan tét yo, se fé
mechanste. Yon sel pawol ki nan bouch yo, se fe
moun mal. 3 Bon konprann ap fé kay ou kanpe.
Bon konesans ap fe 1' kanpe fem. 4 Kote ki gen
konesans, pyées kay yo plen ak bon bagay ki koute
ché. 5 Pito ou gen bon konprann pase ou gen fos.
Wi, moun ki gen konesans vo plis pase moun ki
gwoneg. % Paske, se pou ou ranje plan ou anvan
ou antre nan batay. Plis ou gen moun k'ap ba ou



Pwoveb 24:7 x1vii Pwoveb 24:20

konsey, plis ou gen chans pou ou genyen batay la.
7 Pawo0l moun konprann twd wo pou moun san
konprann. Yo pa gen anyen pou yo di kote koze
serye ap pale. 8 Lé yon moun tout tan ap kalkile
jan poul' fé sa ki mal, y'ap rele 1' malveyan. 9 Tou
sa moun san konprann gen lide fe, se fé sa ki mal.
Konsa tou, moun pa vle wé moun k'ap plede pase
moun nan betiz. 10 Si jou malé ou pa gen kouraj
pou kenbe, ou pa t' janm gen fos vre. 11 Delivre
moun y'ap trennen pou y' al touye. Sove moun
y'ap bourade pou y' al egzekite. 12 Si ou pran
poz ou pa t' konn sa, chonje Bondye. Li menm
k'ap jije sa ki nan ke moun, I'ap we sa. Li menm
k'ap veye tou sa w'ap fe, I'ap konn sa. L'ap fe
tout moun peye pou sa yo fe. 13 Pitit mwen, bwe
siwo myel, sa bon pou ou. Menm jan siwo myel
k'ap koule soti nan gato myel dous nan bouch
ou, 14 se konsa konesans ak bon konprann bon
pou nanm ou. Siou genyen yo, w'a fe chemen ou
nan lavi. Sa w'ap tann lan, lavalas p'ap pote 1" ale.
15 Pa janm fé plan tankou mechan yo pou chache
fofile ko ou anndan kay moun k'ap mache dwat.
Pa chache devalize kote I' rete a. 16 Paske, moun
k'ap mache dwat yo te met tonbe set fwa. Pa pe,
y'ap toujou leve anko. Men, nan mechanste yo,
mechan yo ap tonbe, yo p'ap ka leve anko. 17 Pa
prese fe ke ou kontan lé male rive léenmi ou. Pa
kouri fe fet le li bite. 18 Seye a ap we sa. Sa p'ap
fe 1' plezi. Li ka rive pa pini I' poutét sa. 19 Pa
kite moun k'ap fe sa ki mal fé ou pedi tét ou.
Pa anvye s0 mechan yo. 20 Paske mechan yo pa
pral lwen. Lavi yo tankou yon lanp k'ap mouri.

21 Pitit mwen, gen krentif pou Seye a. Respekte
wa a. Ou pa gen anyen pou ou weé ak moun k'ap
kenbe tét ak yo. 22 Moun sa yo ap rete konsa,
malé ap tonbe sou yo. Ou pa janm konnen Kki
kalite male Seyé a osinon wa a ka fe rive sou
ou. 23 Men 1ot pawol moun ki gen bon konprann
yo te di anko. Sa pa bon pou yon jij gade sou
figi moun lé l'ap rann jijman. 24 Le yon jij di
yon moun ki fé sa ki mal: Se ou ki gen rezon,
jij sa a, tout moun gen pou madichonnen 1'. Y'ap
rayi I' toupatou sou laté. 25 Men, jij ki pini moun
ki anto a va gen ke kontan. Bondye va beni I'.
Tout zafé I' va mache byen. 26 Lé ou bay yon bon
repons, ou aji tankou yon bon zanmi. 27 Regle
tout zafé ou. Mete jaden ou anfom. Apre sa, ou
met tabli. 28 Pa leve pale sou do fré parey ou
san rezon. Pa bay manti sou li. 29 Pa janm di
li fe m', m'ap fe I' tou. M'ap fe I' peye sa li fe
a. 30 Mwen pase bo jaden yon nonm parese, bo
jaden rezen yon moun ki san konprann. 31 Pikan
te fin pran jaden an net. Move zéb t'ap pouse
toupatou. Lantouraj jaden yo te fin tonbe. 32 Le
mwen we sa, mwen kalkile. Mwen gade, sa ban
m' yon leson. 33 Domi, kabicha, kouche sou do,
kwaze men ou deye tet ou... Se bon! 3¢ W'ap rete
konsa, w'ap wé ou pov. Mize ap tonbe sou ou
tankou yon ansasen san ou pa atann.

25

1 Men kek 1ot pwoveb wa Salomon. Se moun
nan pale Ezekyas, wa peyi Jida a, ki te kouche yo
sou papye. 2 Bondye konnen lé pou I' kite nou

konprann, se sa ki fe pouvwa li. Wa yo toujou
ap chache konprann, se sa ki fé moun respekte
yo. 3 Menm jan ou pa konnen wote syel la ak
fonde te a, se konsa tou ou pa ka konnen sa k'ap
pase nan tet yon wa. 4 Wete tout vye kras ki nan
ajan an. Eféev la ap ba ou yon bél travay byen fét.
> Wete tout mechan bo kote wa a, gouvenman I'
lan ap chita byen chita. p'ap gen lenjistis. ¢ Pa fe
grandizé devan wa a. Pa chita nan plas grannég
yo. 7 Pito yo di ou moute pi wo, pase pou yo
fé ou bay plas la, pou ou ta wont devan chef la.
8 Sa ou we ak je ou, pa prese al rapote 1' 1ajistis.
Si apre sa, yon lot temwen kanpe pou demanti
ou, lé sa a kisa ou va fe? 9 Lé ou gen kont ak
yon moun, regle zafe nou san nou pa mete 10t
moun ladan li. Pa mete sekre 1' deyo. 10 Paske,
le moun konnen ou pa ka kenbe sekre, y'a fé ou
wont. Y'a ba ou move non. 11 Lé ou bay bon
pawol ki tonbe daplon se tankou yon moso 10
byen travay yo plake sou yon moso ajan. 12 Le
yon moun ki gen bon konprann rale zoréy moun
ki gen tande, se tankou zanno ak kolye ki fet ak
bon 10 ou mete sou ou. 13 Yon komisyone ki p'ap
twonpe moun ki voye 1' la, se tankou yon bon
veé dlo byen fre w'ap bwé nan mitan chalé rekot.
L'ap remoute kouraj met li. 14 Moun ki toujou ap
pwomet san yo pa janm kenbe pwomes yo, se
tankou nwaj ak van ki pa janm pote lapli. 15 Le
ou pa fé kole fasil, ou jwenn jwen pou fé chef la
kwe sa ou vle. Konsa tou, ak pawol dous, w'ap
kraze tout antrav ou ta ka jwenn sou chemen
ou. 16 Lé ou jwenn siwo myeél, bwé kantite ou

ka bwe. Si ou pran twop, l'a fe ke ou plen, l'a fe
ou vonmi. 17 Konsa tou, pa al rann vizit two dri
lakay zanmi ou, pou li pa bouke ave ou, poul' pa
rayi ou. 18 Yon moun k'ap mache bay manti sou
moun, se tankou yon makak chaplét, yon nepe,
yon flech byen pwenti. Li ka touye ou. 19 Jou
male, si ou mete konfyans ou sou moun tret, se
tankou si ou vle mode ak dan pouri, osinon kouri
sou pye foule. 20 Chante mereng pou yon moun ki
nan lapenn, se tankou moun ki wete tout rad sou
li nan fredi, se tankou si ou prije sitwon sou yon
malenng. 21 Si lenmi ou grangou, ba li manje. Si
li swaf dlo, ba li dlo poul bwe. 22Le saa, w'afel
wont anpil. Seye a va rekonpanse ou. 23 Tripotaj
fé moun fe kole, menm jan node bay lapli. 24 Pito
ou viv pou kont ou nan yon kwen galata pase pou
w'ap viv nan yon kay ansanm ak yon fanm k'ap
chache kont tout tan. 25 Lé ou resevwa yon bon
nouvel ki soti nan peyi Jida, se tankou yon ve
dlo fre pou yon moun ki sot moute mon. 26 Le
yon moun ki mache dwat kite yon mechan pran
tét 1i, se tankou yon sous dlo moun mache ladan
I', se tankou yon pi yo sal. 27 Twop siwo myel
pa bon pou lasante. Konsa tou, pa chache pou
moun nonmen non ou twop. 28 Si ou pa kapab
kontwole kole ou, ou tankou yon lavil san ranpa.
Y'ap anvayi |' fasil. Y'ap mete men sou ou fasil.

26

I Menm jan moun pa bezwen tann pou fe gwo
fredi nan sezon chalé, ni pou lapli tonbe nan
sezon rekot, konsa tou, moun san konprann pa

bezwen tann pou yo fe Ilwanj li. 2 Madichon pa
ka fé ou anyen si ou pa anto. Se tankou ti zwezo
k'ap voltije sou branch bwa, ziwondel k'ap vole
nan syel la yo ye. 3 Fweét pou chwal, babouket
pou bourik, baton pou do moun ki san konprann.
4 Pa reponn moun sOt yo menm jan yo pale a,
pou ou pa paret sot menm jan ak yo. 5 Reponn
moun sot yo dapre jan yo pale a, w'a fé yo weé se
moun sot yo ye. ¢ Yon moun ki voye yon moun
sot fe komisyon, se tankou si li te koupe janm
li. Se traka l'ap chache bay tet li. 7 Yon moun
ki san konprann sévi ak yon pwoveb menm jan
yon moun bwete sévi ak move janm lan. 8 Fé
lwanj yon moun ki san konprann, se tankou si

ou te mare woch la anvan ou tire fistibal la.
9Yon moun san konprann k'ap bay yon pwovéb,

se tankou yon moun sou k'ap chache wete yon
pikan nan dwet li. 10 Patwon ki pran nenpot
moun san konprann osinon nenpot moun Kk'ap
pase nan lari pou travay pou li, se yon danje pou
tout moun. 11 Menm jan yon chen tounen vin
manje sa li vonmi, se konsa moun san konprann
yo ap toujou fe sa y'ap fe a. 12 Gen plis espwa
pou yon moun ki san konprann pase pou yon
moun ki mete nan tet li li konprann. 13 Parese
a di: Gen bet nan bwa sou wout la. Gen yon
lyon nan lari a. 14 Parese a ap vire adwat agoch
nan kabann li, menm jan yon pot ap vire louvri
féemen sou gon li yo. 15 Parese a pran kiye ' nan
men 1I'. Men, pou 1' leve I' mete nan bouch 1j, se
yon paket afée. 16 Parese mete nan tet li li gen
plis konprann pase set moun lespri ki konn sa

y'ap di. 17 Moun k'ap foure bouch nan koze ki
pa gade 1, se tankou moun k'ap rale ke chen li
jwenn sou gran chemen. 18 -(we vésé pwochen)
19 Moun k'ap mache twonpe moun, apre sa pou
li di: Aa monche! Se jwe mwen t'ap jwe, moun
konsa tankou moun fou k'ap voye bwa dife ak
woch pou touye moun. 20 Kote ki pa gen bwa,
pa gen dife. Kote ki pa gen tripot, pa gen kont.
21 Chabon kenbe recho a limen. Bwa pa kite dife
a mouri. Konsa tou, moun ki renmen chache
kont toujou ap pouse dife. 22 Tripotay dous nan
zorey moun ki vle tande yo. Sa mache nan san
yo. 23 Yon moun ki gen bel pawol nan bouch
li men ki gen move ke, se tankou bel penti sou
bwa pouri. 24 Ipokrit ki rayi moun toujou ap bay
bel pawol. Men, nan ke 1, se twonpe l'ap twonpe
moun. 25 Le I'ap pale konsa, ou pa bezwen kwe I',
paske nan fon ke 1', se mechanste ase ki genyen.
26 i te met kache sa, tout moun gen pou we
mechanste l'ap fé yo. 27 Moun k'ap tann pelen
pou lot se yo menm k'ap pran ladan li. Moun ki
konmanse woule woch la, se li menm anko woch
la ap kraze. 28 Fok ou rayi yon moun vre pou fe
manti sou li. Lé w'ap flate moun, se tet ou w'ap
fe to.

27
1Pa fé grandize pou sa ou pral fe denmen. Ou
we jodi, ou pa konn denmen. 2 Kite 10t moun
pale byen pou ou. Pa fé sa ou menm. Kite etranje
fé lwanj pou ou. Pa janm fe lwanj téet pa ou.
3 Woch lou, sab lou. Men, yo pa ka pi lou pase
yon moun san konprann 1é 1' fache. 4 Lé yon

moun ankole, li kraze brize. Men, ki moun ki ka
kenbe tét ak yon moun k'ap fé jalouzi? 5 Pito ou
rale zoréy yon moun kareman pase pou ou Kkite
' konprann sa li fé a pa anyen. 6 Le yon zanmi
ap rale zorey ou, se byen ou li vle wé. Men, lé
yon léenmi ap pase men I' nan kou ou, se twonpe
I'ap twonpe ou. 7 Lé vant moun plen, yo refize
ata siwo myel. Lé moun grangou vre, menm
bagay anme gou nan bouch. 8 Yon moun ki lwen
lakay li, se tankou yon zwezo ki byen lwen nich
li. 9 Losyon ak lwil santi bon bay ke kontan.
Konsey yon bon zanmi remoute kouraj. 10 Pa
janm bliye zanmi ou, ni zanmi papa ou. Le zafe
ou pa bon, pa al lakay fre ou. Yon bon vwazen pi
bon pase yon fre ki lwen. 11 Pitit mwen, aprann
gen bon konprann. Fe ke m' kontan. Konsa, m'a
ka reponn moun k'ap kritike m' yo. 12 Moun ki
gen konprann, lé 1i wé malé ap vin sou lj, 1i wete
ko I'. Moun sot pote lestonmak li bay, epi se 1i ki
peye sa. 13 Si yon moun sot jouk pou li asepte bay
pawol li pou dét yon etranje, se pou yo sezi ata
rad ki sou li jouk 1ot la peye. 14Si ou di yon zanmi
ou bonjou two fo granmaten, se tankou si ou te
ba li madichon. 15 Yon fanm ki toujou ap chache
kont, se tankou yon goutye k'ap degoute le lapli
ap tonbe tout lajounen. 16 Si ou rive fé 1' pe bouch
li, w'a kenbe van ak men ou, w'a kenbe lwil ak
dweét ou tou! 17 Menm jan fe file fé, konsa tou
pou moun, yonn aprann nan men 1ot. 18 Moun ki
pran swen yon pye rezen, se li ki va jwenn rezen
pou li manje. Moun ki fe travay meét li byen, y'a
gen respe pou li. 19Leé ou gade nan glas, se pwop

figi ou ou we ladan 1'. Konsa tou, lé ou gade nan
ké yon moun, ou weé ki moun li ye. 20 Menm jan
toujou gen plas pou mo kote mo yo ye a, konsa
tou, toujou gen plas pou lanvi nan ke moun. 21 Yo
pase 10 ak ajan nan dife pou we si yo bon. Konsa
tou, dapre jan yo nonmen non yon moun, yo ka
di ki moun li ye. 22 Ou te met woule yon moun
sot anba baton tankou yo bat pwa, se pa sa k'ap
fe 1' kite sot. 23 Chache konnen jan tout bét ou yo
ye. Pran swen yo. 24 Richés pa la pou tout tan.
Ou ka pa rive pase tout byen ou bay pitit pitit ou.
25 1.é ou koupe zeb, li pouse ankd. Konsa, toujou
gen zeb sou mon yo. 26 Mouton ou yo ap ba ou
lenn pou fé rad met sou ou. Bouk kabrit yo ap
rapote ou lajan pou achte té pou fe jaden. 27 W'a
jwenn kont let kabrit pou ou bwe ak fanmi ou
ansanm ak moun Kk'ap sevi lakay ou.

28

1 Mechan yo pa bezwen moun déye yo pou
yo kouri. Men, moun ki mache dwat yo brav
tankou lyon. 2 Lé nan yon peyi moun ap fé sa
ki mal, chak jou gen yon lot chef. Men avek
yon moun ki gen konprann, ki konnen sa l'ap
fe, gouvenman an ap kanpe pou lontan. 3 Yon
pov K'ap peze pi pov pase I', se tankou yon gwo
lapli ki gate tout jaden net. 4 Moun ki pa respekte
lalwa bay mechan yo pye sou moun. Men, moun
ki fé sa lalwa mande, se moun ki pran pozisyon
kont mechan yo. 5 Mechan yo pa konnen sa ki
rele jistis. Men, moun k'ap sevi Seye a konprann
tout bagay. 6 Pito ou pov men ou serye, pase pou

ou rich men ou volé. 7 Yon jenn gason ki fé tou sa
lalwa mande, se pitit ki gen lespri. Men, moun
ki fée zanmi ak vakabon se yon wont pou papa
I'. 8 Moun ki vin rich nan prete moun lajan, nan
bay kout ponya, se anpile y'ap anpile lajan pou
moun ki konn pran ka malere. ° Le ou refize fe
sa lalwa mande ou fe a, ata lapriye w'ap fe a p'ap
fé Bondye plezi. 10 Lé yon moun chache pran tet
yon nonm serye pou fe 1' fée sa ki mal, se li menm
k'ap pran nan pélen an. Men moun serye a va
jwenn bon rekonpans. 11 Yon nonm rich mete
nan tét li 1i gen bon konprann. Men, yon pov
ki gen lespri ap dekouvri I'. 12 L.é se moun k'ap
fé sa ki dwat ki rive chéf, se fét pou tout moun.
Men, lé se mechan an ki rive chef, tout moun al
kache. 13 Moun k'ap kache peche p'ap janm we
zafé yo mache. Men, Bondye va gen pitye pou
moun ki rekonet peche yo, pou moun ki chanje
lavi yo. 14 Ala bon sa bon pou moun ki toujou
gen krentif pou Bondye! Men, moun k'ap fe tét
di ak Bondye ap we male tonbe sou yo. 15 Yon
chef malveyan se tankou lyon ki move, tankou
lous ki grangou. POv malere san sekou devan
yo. 16 Le yon chef pa gen konprann, l'ap peze
moun, l'ap fé mechanste. Men, moun ki pa vle
we moun k'ap volo ap gouvenen lontan. 17 Le
yon moun touye yon lot, konsyans li boulvese
I', I'ap kouri chache lanmo. Piga pesonn chache
kenbe I'. 18 Maleé p'ap rive moun k'ap mennen
yon lavi san repwoch. Men, moun ki pa serye,
k'ap mache pye gaye, y'ap rete konsa, y'ap tonbe.
19 Yon moun ki travay di nan jaden 1' ap jwenn

kont manje pou 1' manje. Men, moun k'ap fe
bagay ki p'ap sevi anyen ap toujou pov. 20 Yon
nonm ki serye nan sa l'ap fé ap jwenn anpil
benediksyon. Men, yo p'ap manke pini moun
k'ap prese pou I' rich. 21 Sa pa bon pou gade
moun sou figi. Men, pou nenpot ti kraze kob,
yon jij ka fé betiz. 22 Moun ki anvi tout toujou ap
prese pou yo rich. Yo pa weé grangou k'ap tann yo
pi devan. 23 Leé ou rale zorey yon moun, pita l'ap
gen plis konsiderasyon pou ou pase pou moun
k'ap achte figi I'. 24 Moun k'ap volo papa I' ak
manman I, epi k'ap di nan ke 1': Se pa anyen sa, li
menmman paréyman ak moun k'ap mache brize.
25 Moun ki anvi tout pou yo ap toujou nan kont.
Men, moun ki mete konfyans yo nan Seyé a p'ap
janm manke anyen. 26 Moun ki gen konfyans nan
pwop tét yo, se moun fou yo ye. Men, moun ki fé
sa li konnen li dwe fé a ap sove. 27 Moun ki bay
pov p'ap janm manke anyen. Men, moun ki fe
tankou li pa we pov yo chaje ak madichon. 28 Le
se mechan ki rive chef, tout moun al kache. Men,
tonbe mechan yo tonbe, moun k'ap mache dwat
yo kanpe anko.

29

1 Moun k'ap fé tét di 1é y'ap rale zoréy yo, se
moun k'ap rete konsa y'ap tonbe san yo pa ka
leve anko. 2 Lé se moun serye ki chef, pép la
kontan. Men, le se yon mechan k'ap gouvénen,
pep la nan lapenn. 3 W'ap fé ke papa ou kontan
si ou toujou ap chache bon konprann. Moun
k'ap frekante jennes, se lajan I' I'ap gaspiye. 4 Le
yon wa pa nan patipri, peyi a kanpe byen fem.

Men, depi yon chéf nan resevwa lajan sou kote,
se fini I'ap fini ak peyi a. > Moun k'ap flate moun,
se yon pelen y'ap pare sou wout yo. ¢ Moun
mechan pran nan mechanste y'ap fé. Men, moun
ki mache dwat yo gen ké kontan, y'ap fe fet.
7 Moun ki mache dwat konnen pou 1' respekte
dwa pov malere. Men, mechan an pa konnen
bagay konsa. 8 Moun ki pa gen respe pou 1ot ap
mache simen kont nan tout peyi a. Men moun
ki gen konprann konnen pou 1' kontwole tét li 1é
li fache. 9 Le moun ki gen konprann al nan leta
ak moun fou, fache pa fache anyen p'ap regle.
10 Depi yon moun serye, ansasen pa vle we li.
Men, moun ki mache dwat yo ap pwotejel'. 11Leé

moun fou ankolé, li di sa ki vin nan bouch li.
Men, moun ki gen bon konprann kontwole bouch

li. 12 Lé yon chef renmen tripotay, se mechan
ase k'ap sevi ave I'. 13 Gen yon bagay ni pov la
ni moun k'ap peze l' la gen ansanm: se Bondye
ki bay ni yonn ni 10t je pou yo we. 14 Le yon
wa pran koz malere yo pou |' defann dwa yo
san patipri, wa sa a la pou I' gouvénen lontan.
15 Baton ki korije timoun ap ba yo konprann.
Men, timoun yo kite fé sa yo pito gen pou fé
manman yo wont. 16 L& mechan an rive chef
nan yon peyi, gen plis mechanste k'ap fet. Men,
moun k'ap mache dwat yo va weé jan mechan
yo ap tonbe. 17 Korije pitit gason ou lan, li p'ap
ba ou tet chaje. L'a fe ke ou kontan. 18 Le pa
gen moun ki pou fé pep la konnen sa poul' fe,
pep la an debandad net. Men, ala bon sa bon
pou moun k'ap fé sa lalwa mande! 19 Pale anpil

p'ap korije esklav. Menm lé li konprann, se pa
sa k'ap fe I' obeyi. 20 Gen plis espwa pou yon
moun ki san konprann pase pou yon moun k'ap
prese pale san kalkile. 21 Le ou mou ak yon
esklav depi li tou piti, rive yon 1é I'ap konprann
se pitit ou li ye. 22 Moun ki ankolé fasil toujou
ap fe bagay yo pa dwe fe. Moun ki gen san wo
toujou nan goumen. 23 Awogans fée moun pedi
pye. Men, y'ap respekte moun ki soumet devan
Bondye. 24 Moun ki konplis yon vo0ld, se moun
ki rayi tét li. Si li denonse vo0l0 a, y'ap pini 1'.
Si li pa denonse I', madichon Bondye ap tonbe
sou li. 25 Si ou pé sa moun ap di, ou antrave.
Men, si ou mete konfyans ou nan Seye a, ou pa
bezwen pé anyen. 26 Anpil moun ap kouri deye
fave chef. Men, se Bondye k'ap jije tout moun
san patipri. 27 Moun ki mache dwat pa vle weé
mechan. Mechan pa vle wé moun k'ap mache
dwat.

30

1 Men pawol Agou, pitit Jake, moun peyi Masa.
Men deklarasyon nonm lan te fe: Mwen bouke,
Bondye! Mwen bouke, Bondye! Mwen pa kapab
anko! 2 Mwen sot pase panyen pesi. Se pa moun
mwen ye. Mwen pa gen lespri tankou tout moun.
3 Mwen pa janm konnen sa ki rele konesans.
Mwen pa konprann anyen nan bagay Bondye.
4 Ki moun ki janm moute nan syel, apre sa ki
redesann sou late? Ki moun ki janm ranmase
van yo nan men 1'? Ki moun ki janm mare dlo
yo nanrad li? Ki moun ki fikse limit té a? Ki jan li
rele? Ki jan pitit li rele? Di m' non, si ou konnen?

> Bondye toujou kenbe pawol li. Li pwoteje tout
moun ki mete konfyans yo nan li. 6 Pa fe 1' di
sa li pa di. Si ou fé sa, I'a fé ou repwoch, l'a fé
tout moun we se mantd ou ye. 7 Bondye, se de
bagay ase mwen mande ou: Tanpri, pa refize m'
yo anvan mwen mouri. 8 Men yo: Pa kite m' bay
manti pou m' twonpe moun. Pa fé m' ni rich ni
pov. Ban m' kantite manje mwen bezwen pou
m' viv la. 9 Si mwen gen twop, m'a vire do ba
ou, m'a di mwen pa konnen ki moun ou ye. Si
mwen pa gen ase, m'a volo, m'a fé yo pase ou nan
betiz. 10 Pa janm pale yon domestik mal devan
meét li. L'a madichonnen ou, I'a fé ou peye bouch
ou. 11 Gen yon kalite moun k'ap bay papa yo
madichon, ki pa gen konsiderasyon pou manman
yo. 12 Gen yon 10t kalite moun ki konprann yo
nan kondisyon pou fé sevis Bondye. Men, pi mal
pase yo nanpwen. 13 Gen yon 1ot kalite moun
anko ki mete nan tet yo yo pa kanmarad pesonn,
wa pa kouzen yo. 14 Gen yon lot kalite moun,
se bét nan bwa yo ye. Pou yo viv, y'ap devore
malere yo, y'ap pwofite sou pov yo. 15 Sansi gen
de pitit fi: tou de gen menm non, yo rele: Ban
mwen! Ban mwen! Gen twa bagay ki pa janm
di ase. Sa m'ap di la a! Gen kat bagay ki pa
janm di se kont. 16 Men yo: Se peyi kote mo
yo ye a, se fanm ki pa ka fe pitit, se te a ki pa
janm bwe kont dlo li, epi se dife. Bagay sa yo
pa janm di ase. 17 Yon pitit ki pase papa 1' nan
betiz, ki pa respekte 10d manman 1', chen gen
pou devore kadav li nan raje, zwezo nan bwa
va manje grenn je li. 18 Gen twa bagay mwen

pa janm ka konprann. Sa m'ap di la a! Gen kat
bagay konsa. 19 Men yo: Se jan malfini plane
nan syel la, se jan kouléev mache sou woch, se
jan bato kouri sou lanmeé, se jan gason ak fanm
rive fé lamou. 20 Men ki jan fanm k'ap twonpe
mari yo fe: Le yo fin fe sa y'ap fé a, yo benyen
byen pwop, epi yo di: Mwen pa fé anyen ki mal.
21 Gen twa bagay ki fé laté tranble. Sa m'ap di
la a! Gen kat bagay moun pa ka sipote. 22 Men
yo: Se yon esklav ki rive chef, se yon moun sot ki
gen tou sa li bezwen, 23 se yon fanm ki pa t' janm
jwenn moun renmen |' epi ki resi mare yon nos,
se yon sevant ki pran plas metres li. 24 Gen kat
ti bet sou late, gen lespri pase yo nanpwen: 25 Se
foumi: yo tou féb, men yo pase tout sezon chale
ap fé pwovizyon mete la. 26 Se chat mawon: yo
pa pi fo pase sa. Men, yo fé kay yo nan twou
woch. 27 Se kriket vet: yo pa gen chef, men yo
mache pa bann. 28 Se zandolit: ou ka pran yo
nan men ou. Men, ou jwenn yo nan pale wa yo.
29 Gen twa bagay ki bel le y'ap mache. Sa m'ap
di la a! Gen kat bagay ki gen bel demach: 30 Se
lyon, se 1i ki pi f0 nan tout zannimo, li pa pé yo
yonn. 31 Se bouk kabrit. Se chwal sele bride. Se
wa lé y'ap mache devan lame yo. 32 Si ou te sot
jouk pou ou te rive fe grandize, kalkile sou sa ou
fe a: Pe bouch ou! 33 Si ou bat lét, I'ap fé be. Si
ou frape yon moun sou men I', I'ap senyen. Si ou
nan pouse dife, ou nan gwo kont.

31

1 Men Pawol wa Lemwel, men konsey man-

man 1' te ba li: 2 Kisa pou m' di ou, pitit mwen,
pitit ki soti nan zantray mwen? Se mwen Kki te
mande Bondye pou I' ban mwen ou. Kisa pou m'
di ou? 3 Pa gaspiye kouray ou nan fanm. Veye
zo ou ak fanm k'ap fé male chef yo. 4 Lemwel
monche, yon wa pa fet pou nan bwé bweson.
Chef pa fet pou nan bweé gwog. > Lé yo bwe
konsa, yo bliye 1lod yo te bay. Yo p'ap pran ka
malere yo. 6 Se moun ki dekouraje ak lavi ki
tonbe nan gwog. Se moun ki gen gwo lapenn
nan ke yo ki lage ko yo nan bweson. 7 Yo bwe
pou yo bliye mizé yo, pou yo pa chonje lapenn yo.
8 Louvri bouch ou pale pou moun ki pa ka pale
pou tet yo. Defann koz moun ki san sekou yo.
9 Pale pou yo. Pa fe patipri. Defann koz malere
yo ak endijan yo. 10 Sa pa fasil pou moun jwenn
yon bon madanm. Leé li jwenn lj, li gen plis vale
pase yon boul 16. 11 Mari I' mete tout konfyans
li nan li. Tout bagay ap mache byen lakay li.
12 Madanm lan p'ap janm aji mal ak mari 1', I'ap
pase tout lavi 1' ap fe I' byen. 13 Li chache lenn
mouton ak fil swa, li travay yo fe twal ak men I'.
14 Tankou bato k'ap pote machandiz, 1li al byen
lwen chache manje mete nan kay la. 15 Soley
poko leve, li gen tan sou pye I', I'ap pare manje
pou moun nan kay la. L'ap di sevant yo sa pou yo
fe. 16 Lj fé lide sou yon te, li achte I' ak lajan li fe
ak men1'. Li fé jaden rezen sou li. 17 Li mare ren
I', li twouse manch rad li pou I' travay. 18 Li santi
zafe 1' ap mache byen, li rete byen ta lannwit ap
travay. 19 Li file koton, li koud rad li. 20 Li lonje
men 1' bay pov. Li pran ka malere. 21 Li pa pe

fredi pou moun lakay li, paske tout moun gen rad
cho pou mete sou yo. 22 Li fe kouveti lenn pou
kabann yo. Tout rad li yo fet ak twal wouj tise
byen sere. 23 Maril', se yonn nan chef fanmi lavil
la. Tout moun lavil la ap nonmen non ' an byen.
24 Madanm li fe rad pou I' vann, li fé bel senti, li
vann yo ak machann. 25 Li gen anpil kouraj, tout
moun respekte I', li pa pé denmen. 26 L li louvri
bouch li, se bon konsey li bay. Li toujou gen bon
pawol nan bouch li. 27 Li konnen vire tounen
tout moun nan kay la. Li toujou gen yon bagay
I'ap fe. 28 Tout pitit li yo ap fe I' konpliman. Mari
I' menm ap fé lwanj li. 29 L'ap di: Mwen konnen
anpil madanm. Men ou menm, nanpwen tankou
ou! 30 Bel fanm pa di bon madanm pou sa. Bél
figi pa la pou lontan. Men, y'a fé lwanj yon fanm
ki gen krentif pou Seye a. 31 Ba li sa ki pou li a.
Le y'a we sa 1' fe, se pou tout moun fé Ilwanj li.

